
Korrupsiyaya qarşı mübarizə və açıq hökumətin təşviqinə dair 2012-2015-ci illər üçün Milli Fəaliyyət Planlarının yerinə yetirilməsi ilə əlaqədar görülən işlər barədə Korrupsiyaya qarşı mübarizə üzrə Komissiyanın 

M Ə L U M A T I 

Azərbaycan Respublikası Prezidentinin 2012-ci il 5 sentyabr tarixli Sərəncamı ilə qəbul edilmiş “Açıq hökumətin təşviqi və korrupsiyaya qarşı mübarizəyə dair 2012-2015-ci illər üçün Milli Fəaliyyət Planları”nın əsas məqsədləri korrupsiyaya qarşı mübarizə və dövlət orqanlarının fəaliyyətində şəffaflığın artırılması ilə bağlı həyata keçirilən tədbirlərin davamlılığının təmin edilməsi, bu sahədə normativ hüquqi bazanın və institusional mexanizmlərinin təkmilləşdirilməsi, dövlət orqanların fəaliyyətində ictimaiyyətin iştirakının genişləndirilməsi və dövlət idarəçiliyində yeni texnologiyaların tətbiqidir. 
Azərbaycan Respublikası Prezidentinin 2012-ci il 5 sentyabr tarixli Sərəncamına əsasən mərkəzi və yerli icra hakimiyyəti orqanları Fəaliyyət Planlarında nəzərdə tutulan tədbirlərin icrası ilə bağlı məlumatları Azərbaycan Respublikasının Nazirlər Kabinetinə və Korrupsiyaya qarşı mübarizə üzrə Komissiyasına (bundan sonra Komissiya) təqdim edirlər. Komissiya Fəaliyyət Planlarının qiymətləndirilməsində dövlət orqanları tərəfindən təqdim edilmiş məlumatlardan əlavə olaraq, kütləvi informasiya vasitələrində yer alan məlumatları, vətəndaş cəmiyyəti üzvlərinin araşdırmalarını, fikir və rəylərini də nəzərə alır. Komissiya tərəfindən Fəaliyyət Planından nəzərdə tutulan tədbirlərin icra vəziyyəti ilə bağlı məlumatlar təhlil edilərək, müntəzəm olaraq ictimaiyyətin diqqətinə təqdim edilir. 
Korrupsiyaya qarşı mübarizə üzrə Milli Fəaliyyət Planında nəzərdə tutulan tədbirlər 
dövlət orqanları tərəfindən 2012-2015-ci illər ərzində 86% icra edilmişdir. Hesabat dövründə korrupsiya ilə əlaqədar ərizə və şikayətlərin baxılması qaydaları təkmilləşdirilmiş, dövlət orqanlarının rəhbərləri tərəfindən regionlarda səyyar qəbul günləri həyata keçirilmiş və yalnız 2015-ci ildə 11 mindən çox vətəndaş qəbul edilmişdir. Dövlət qulluğuna dair qanunvericilik və institusional mexanizmlər təkmilləşdirilmiş, dövlət qulluqçularına anti-korrupsiya və etik davranış qaydaları ilə bağlı mütəmadi təlimlər keçirilmişdir. Bələdiyyə qulluğuna qulluğa qəbulun müsabiqə və şəffaflıq əsasında həyata keçirilməsi müvafiq qanunvericilik aktları ilə təmin edilmişdir. 

Sahibkarların dövlət orqanları ilə münasibətlərində qarşılaşdıqları problemlər öyrənilmiş, yalnız 2015-ci ildə sahibkarların 15 mindən çox müraciəti cavablandırılmış və eyni zamanda 38 mindən çox sahibkara nəzarət kitabçası paylanılmışdır. “Sahibkarlıq sahəsində aparılan yoxlamaların dayandırılması haqqında” Azərbaycan Respublikası Qanununa əsasən sahibkarlıq sahəsində aparılan yoxlamalar 2 il müddətinə dayandırılmışdır. Azərbaycan Respublikası Prezidentinin 2015-ci il 21 dekabr tarixli “Lisenziyalaşdırma sahəsində bəzi tədbirlər haqqında” Fərmanına əsasən lisenziyaların sayı azaldılmış, 22 fəaliyyət növü üzrə lisenziya ləğv edilmiş, lisenziya verən dövlət orqanlarının sayı 23-dən 4-ə endirilmiş, lisenziyaların verilməsi müddəti 15 gündən 10 iş gününə azaldılmış, lisenziya verilməsi üçün tələb olunan proseduralar əhəmiyyətli dərəcədə sadələşdirilmiş, lisenziyaların “ASAN xidmət” mərkəzlərində verilməsi təmin edilmişdir.  
Həyata keçirilən islahatlar nəticəsində Azərbaycan 2015-ci ildə Dünya İqtisadi Forumunun rəqabət qabiliyyəti indeksinə əsasən 148 ölkə arasında 40-cı yerə,  Dünya Bankının “Doing Business” 2016-cı il hesabatında isə “Biznesə başlama” meyarı üzrə 189 ölkə arasında 7-ci yerə layiq görülmüşdür.
Müəllimlərin əməkhaqları artırılmış və sosial təminatları gücləndirilmişdir. Müəllimlərin işə götürülməsi ilə üçün mərkəzləşdirilmiş və şəffaf əsaslarla imtahanların keçirilməsi və vakant müəllim yerləri barədə məlumatların Təhsil Nazirliyinin rəsmi internet səhifəsində dərc edilməsi təmin edilmişdir. Kommunal sahədə xidmətlərin göstərilməsində idarəetmənin optimallaşdırılması və şəffaflığın artırılması, xidmətlərin daha keyfiyyətli, rahat və innovasiyaların tətbiqi ilə həyata keçirilməsi və bu sahədə vətəndaş məmnunluğunun təmin olunması məqsədi ilə Azərbaycan Respublikası Prezidentinin 2016-cı il 4 may tarixli Fərmanı ilə “ASAN Kommunal” mərkəzləri yaradılmışdır. 

Açıq hökumətin təşviqi ilə bağlı Milli Fəaliyyət Planında nəzərdə tutulan tədbirlər dövlət orqanları tərəfindən 2012-2013-cü illərdə 64%, 2014-cü ildə isə 76%, 2015-ci ildə 82% icra edilmişdir. Ümumən hesabat ilində dövlət orqanları tərəfindən informasiya əldə edilməsinin asanlaşdırılması, dövlət orqanlarının fəaliyyətləri barədə ictimaiyyətə müntəzəm məlumat verilməsi və elektron xidmətlərin təkmilləşdirilməsi istiqamətində tədbirlər tam icra edilmişdir. 
Elektron hökumət portalı tərəfindən göstərilən xidmətlərin sayı artmış, “ASAN ödəniş” sisteminin imkanları genişləndirilmiş, dövlət xidmətlərinin göstərilməsinin keyfiyyətini qiymətləndirən “ASAN xidmət” indeksi yaradılmışdır. Dövlət orqanları tərəfindən vətəndaşların müracitələrinə baxılması qaydaları təkmilləşdirilmiş, “Asan xidmət” mərkəzlərinin coğrafiyası və göstərdiyi xidmətlər genişlənmişdir. Eyni zamanda dövlət orqanlarının yanında ictimai şuraların yaradılması, ictimai müzakirə və dinləmələrin keçirilməsi və vətəndaş cəmiyyəti institutlarının dövlət orqanlarının fəaliyyətində daha sıx iştirakı təmin edilmişdir. Dövlət orqanları tərəfindən açıq hökumətin təşviqi üzrə həyata keçirilən layihələr və təşəbbüslər prioritet müəyyən edilmiş, bu sahədə fəaliyyət göstərən vətəndaş cəmiyyəti institutlarına dəstək göstərilmişdir. 

Açıq hökumətin təşviqi və korrupsiyaya qarşı mübarizə sahəsində həyata keçirilən tədbirlərin davamlılığının təmin edilməsi məqsədi ilə Azərbaycan Respublikası Prezidentinin 2016-cı il 27 aprel tarixli Sərəncamı ilə “Açıq hökumətin təşviqinə dair 2016-2018-ci illəri əhatə edən Milli Fəaliyyət Planı” təsdiq edilmişdir. Yeni Milli Fəaliyyət Planının qəbulu Azərbaycanda açıq hökumət prinsiplərinin genişlənməsi və korrupsiyanın qarşısının alınması üzrə güclü siyasi iradənin mövcud olmasının növbəti göstəricisidir. Milli Fəaliyyət Planı vətəndaş cəmiyyəti üzvlərinin aktiv iştirakı ilə birgə hazırlanmış və çoxsaylı ictimai dinləmələrdə müzakirə edilmişdir. Eyni zamanda 2012-2015-ci illəri əhatə edən Milli Fəaliyyət Planlarında icrası təmin edilməmiş tədbirlər yeni Fəaliyyət Planında əks olunmuşdur. 
Korrupsiyaya qarşı mübarizəyə dair 2012-2015-ci illəri əhatə edən

Milli Fəaliyyət Planında nəzərdə tutulan tədbirlərin icrasına dair

MƏLUMAT

	1. Korrupsiyaya qarşı mübarizə üzrə qanunvericilik bazasının təkmilləşdirilməsi



	1.1
	Hüquqi tənzimləmənin təsirinin qiymətləndirilməsi (RİA) qaydalarının müəyyən edilməsi 

	Bu bəndin icrası ilə əlaqədar olaraq Azərbaycan Respublikasının Ədliyyə Nazirliyi tərəfindən “Hüquqi tənzimləmənin təsirinin qiymətləndirilməsi Qaydaları”nın layihəsi hazırlanmış və bu bənd üzrə icraçı orqanların müvafiq rəyləri alınaraq Azərbaycan Respublikasının Nazirlər Kabinetinə təqdim edilmişdir. 


	1.2
	Mərkəzi icra hakimiyyəti orqanlarında və normativ xarakterli aktları qəbul edən orqanlarda onlar tərəfindən qəbul ediləcək normativ hüquqi və normativ xarakterli aktların layihələrinin sui-istifadəyə (korrupsiyaya) məruz qalmasına dair ekspertizanın həyata keçirilməsinin vahid qaydalarının müəyyən edilməsi

	Bu bəndin icrası ilə əlaqədar olaraq Azərbaycan Respublikasının Ədliyyə Nazirliyi tərəfindən “Mərkəzi icra hakimiyyəti orqanlarında və normativ xarakterli aktları qəbul edən orqanlarda onlar tərəfindən qəbul ediləcək normativ hüquqi və normativ xarakterli aktların layihələrinin sui-istifadəyə məruz qalmasına dair ekspertizanın həyata keçirilməsinin vahid qaydaları”nın layihəsi hazırlanmışdır. 


	2. Ərizə və şikayətlərə baxılması işinin təkmilləşdirilməsi


	2.1
	Azərbaycan Respublikasının Baş Prokurorluğu nəzdində fəaliyyət göstərən “161 - qaynar xətt” əlaqə mərkəzinin texniki və insan resursu imkanlarının genişləndirilməsi, mərkəzə daxil olmuş məlumatlarla əlaqədar operativ tədbirlər görülməsinin təmin edilməsi, daxil olmuş müraciətlərlə bağlı statistik və analitik məlumatların dərc edilməsi

	Bu bəndin icrası ilə əlaqədar olaraq Azərbaycan Respublikasının Baş Prokurorluğu nəzdində fəaliyyət göstərən “161 - qaynar xətt” əlaqə mərkəzinin texniki və insan resursları inkişaf etdirilmiş, mərkəzə daxil olan məlumatlarla əlaqədar operativ tədbirlərin görülməsi təmin edilmişdir. 2013-2015-ci illərdə “161 – qaynar xətt”ə 18 mindən çox müraciət daxil olmuş, Baş Prokuror yanında Korrupsiyaya qarşı Mübarizə Baş İdarəsi tərəfindən 449 müraciət araşdırılmış, 30 müraciət üzrə cinayət işi açılmışdır. Qaynar xəttə daxil olan müraciətlər ümumiləşdirilərək, statistik məlumatlar Baş Prokurorluğun internet səhifəsində və eyni zamanda Baş prokuror yanında Korrupsiyaya qarşı Mübarizə İdarəsinin mətbuat konfranslarında ictimaiyyətin diqqətinə çatdırılmışdır.  



	2.2
	Dövlət orqanları tərəfindən qaynar xətlərin təşkili və fəaliyyəti üzrə vahid metodologiya və standartların müəyyən edilməsi

	Bu bəndin icrası məqsədi ilə Azərbaycan Respublikası Nazirlər Kabinetinin 2015-ci il 25 fevral tarixli 50 nömrəli qərarı ilə “Dövlət orqanlarında çağrı mərkəzlərinin fəaliyyətinin təşkili Qaydaları” təsdiq edilmişdir. 


	2.3
	Korrupsiya halları haqqında məlumat verən şəxslərin müdafiəsinə dair qanun layihəsinin hazırlanması

	Korrupsiyaya qarşı mübarizə üzrə Komissiyanın yanında fəaliyyət göstərən “Qanunvericiliyin təkmilləşdirilməsi” üzrə İşçi Qrup tərəfindən korrupsiya hüquqpozmaları barədə məlumat verən şəxslərin dövlət müdafiəsi ilə bağlı normativ-hüquqi aktın layihəsi beynəlxalq təcrübə nəzərə alınmaqla hazırlanmış və qeyd edilən layihə vətəndaş cəmiyyəti institutlarının iştirakı ilə bir neçə ictimai dinləmələrdə müzakirə edilmişdir. 


	2.4
	Korrupsiya ilə bağlı müraciət, ərizə və şikayətlərə baxılması qaydalarının təkmilləşdirilməsinə dair təkliflərin hazırlanması

	Vətəndaşların müraciətlərinə baxılması qaydasının təkmilləşdirilməsi məqsədi ilə 2015-ci il 30 sentyabr tarixdə “Vətəndaşların müraciətləri haqqında” Azərbaycan Respublikasının yeni Qanununu qəbul edilmişdir. Yeni qanunda vətəndaşların müraciətlərinə baxan subyektlərin əhatə dairəsi genişləndirilmiş, vətəndaşların müraciətlərinə baxılması prinsipləri müəyyən edilmiş, müraciətlərə baxılma müddəti daha dəqiq göstərilmiş və eyni zamanda elektron müraciətlərin verilmə qaydası və ona dair tələblər, rekvizitlərinin nədən ibarət olduğu dəqiq müəyyənləşdirilmişdir. 


	2.5
	Dövlət qurumlarının rəhbərləri tərəfindən mütəmadi olaraq vətəndaşların birbaşa, o cümlədən səyyar qəbulunun təşkili

	Bu bəndin icrası məqsədi ilə dövlət orqanlarının rəhbərləri tərəfindən regionlarda səyyar qəbul günləri həyata keçirilmiş və yalnız 2015-ci ildə 11 mindən çox vətəndaş qəbul edilmiş və onların təqdim etdikləri 11,152 müraciətə baxılmışdır. Eyni zamanda dövlət orqanlarının internet səhifələrində vətəndaşların vəzifəli şəxslər tərəfindən qəbul edilmə qaydası və günləri barədə məlumat yerləşdirilmiş və səyyar qəbulla bağlı məlumatlar öncədən kütləvi-informasiya vasitələrində yer almışdır. 



	2.6
	Ərizə və şikayətlərin elektron qaydada qəbulu və rəsmi cavablandırılması işinin təkmilləşdirilməsi

	2015-ci il 30 sentyabr tarixdə qəbul edilmiş “Vətəndaşların müraciətləri haqqında” Azərbaycan Respublikasının Qanununu ərizə və şikayətlərin elektron qaydada göndərilməsi, qəbulu və cavablandırılması qaydası və onlara dair tələbləri dəqiq müəyyənləşdirir. 


	3. Cinayət təqibi sahəsində qanunvericiliyin təkmilləşdirilməsi


	3.1
	Hüquqi şəxslər barəsində cinayət-hüquqi tədbirlərin tətbiqi qaydalarına dair qanun layihələrinin hazırlanması

	Bu bəndin icrası məqsədi ilə Azərbaycan Respublikası Baş Prokurorluğu tərəfindən hüquqi şəxslər barəsində cinayət-hüquqi tədbirlərin tətbiqi qaydalarına dair qanun layihəsi hazırlanmışdır.


	3.2
	Korrupsiyaya qarşı mübarizə sahəsində hakimlərin toxunulmazlıq hüququnun məhdudlaşdırılması üzrə təkliflərin hazırlanması

	Bu bəndin icrası ilə əlaqədar olaraq “Məhkəmələr və hakimlər haqqında” Azərbaycan Respublikasının Qanununda dəyişikliklər edilməsi barədə” qanun layihəsi hazırlanmış, Azərbaycan Respublikasının Ədliyyə Nazirliyinin müvafiq rəyi nəzərə alınaraq Azərbaycan Respublikasının Nazirlər Kabinetinə təqdim olunmuşdur. 


	3.3
	Korrupsiyaya qarşı mübarizədə əməliyyat-axtarış tədbirlərinin səmərəliliyin artırılmasına dair təkliflərin hazırlanması

	Azərbaycan Respublikası Baş Prokurorluğu tərəfindən korrupsiyaya qarşı mübarizədə  əməliyyat-axtarış tədbirlərinin  səmərəliliyinin artırılması üzrə təkliflər və bununla əlaqədar qanunvericiliyə dəyişiklik və əlavələr edilməsi barədə qanun layihələri hazırlanmışdır. 



	3.4
	Korrupsiyaya qarşı mübarizədə şahidlərin və cinayət təqibini həyata keçirən orqanlarla əməkdaşlıq edən şəxslərin müdafiəsinin təkmilləşdirilməsi üzrə əlavə tədbirlərin müəyyən edilməsi

	Bu bəndin icrası məqsədilə Azərbaycan Respublikasının Baş Prokurorluğu və Daxili İşlər Nazirliyi tərəfindən “Cinayət prosesində iştirak edən şəxslərin müdafiəsi ilə bağlı əlavə tədbirlərə dair” göstəriş qəbul edilmiş və yeni göstərişin tələbləri ilə bağlı aidiyyəti əməkdaşlara təlim və treninqlər keçirilmişdir. 



	3.5
	Korrupsiya cinayətləri üzrə istintaq sövdələşməsinin cinayət-prosessual qanunvericiliyə daxil edilməsi üzrə təkliflərin hazırlanması

	Bu bəndin icrası ilə əlaqədar olaraq Azərbaycan Respublikasının Baş Prokurorluğu tərəfindən korrupsiya cinayətləri üzrə istintaq sövdələşməsinin cinayət-prosessual qanunvericiliyə daxil edilməsinə dair qanun layihəsi hazırlanmışdır. 


	4. Azərbaycan Respublikasının Korrupsiyaya qarşı mübarizə üzrə Komissiyasının fəaliyyətinin təkmilləşdirilməsi



	4.1
	Komissiyanın korrupsiya ilə əlaqədar dövlət orqanlarına göndərdiyi müraciətlər üzrə araşdırma və qiymətləndirmələr keçirməsi

	Korrupsiyaya qarşı mübarizə üzrə Komissiya tərəfindən vətəndaşların müraciətləri mütəmadi olaraq qəbul edilmiş və araşdırılması üçün aidiyyəti dövlət orqanlarına göndərilmişdir. Daxil olan müraciətlərin araşdırılması və qiymətləndirilməsi üzrə statistik məlumatlar isə Korrupsiyaya qarşı mübarizə üzrə Komissiya tərəfindən Baş prokuror yanında Korrupsiyaya qarşı Mübarizə Baş İdarəsi ilə birgə həyata keçirilən mətbuat konfranslarında açıqlanmışdır. 



	4.2
	Fəaliyyət Planının icra vəziyyətinin yoxlanılması məqsədi ilə Komissiyanın monitorinqlər keçirməsi

	Bu bəndin icrası məqsədi ilə Korrupsiyaya qarşı mübarizə üzrə Komissiya tərəfindən korrupsiyaya qarşı mübarizə üzrə fəaliyyət planında nəzərdə tutulan tədbirlərin dövlət orqanları tərəfindən icra vəziyyəti barədə monitorinqlər həyata keçirilmiş və bu barədə məlumatlar ictimaiyyətə təqdim edilmişdir. 


	4.3
	Korrupsiyanın səviyyəsinin öyrənilməsi məqsədi ilə ixtisaslaşdırılmış tədqiqatların və rəy sorğularının keçirilməsi

	Korrupsiyaya qarşı mübarizə üzrə Komissiyanın dəstəyi ilə “Konstitusiya Araşdırmalar Fondu” tərəfindən Azərbaycanda korrupsiyanın səviyyəsi, müxtəlif sahələr üzrə vəziyyət və həyata keçirilən korrupsiyaya qarşı mübarizə tədbirləri ilə bağlı ictimai rəyin və bu tədbirlərin necə qiymətləndirilməsinin öyrənilməsi məqsədi ilə bütün ölkə üzrə 2012-2015-ci illərdə sorğular keçirilmiş və nəticəsi ictimaiyyətə açıqlanmışdır.  



	4.4
	Korrupsiyaya qarşı mübarizə üzrə Komissiyanın Katibliyinin strukturunun təkmilləşdirilməsi, maddi-texniki və kadr təminatının gücləndirilməsi üzrə təkliflər hazırlanması

	Korrupsiyaya qarşı mübarizə üzrə Komissiyanın Katibliyinin strukturunun təkmilləşdirilməsi, maddi-texniki və kadr təminatının gücləndirilməsi üzrə təkliflər hazırlanaraq Komissiyanın üzvlərinə təqdim edilmişdir. 



	5. Azərbaycan Respublikasının Baş Prokuroru yanında Korrupsiyaya qarşı mübarizə İdarəsinin fəaliyyətinin təkmilləşdirilməsi



	5.1
	İdarənin dövlət orqanlarının informasiya sistemləri, məlumat bazaları və reyestrlərindən qanunvericiliklə müəyyən edilmiş qaydada, real vaxt rejimində istifadəsinin təmin edilməsi üzrə tədbirlər görülməsi

	Bu bəndin icrası məqsədi ilə Azərbaycan Respublikası Prezidentinin 2014-cü il 17 oktyabr tarixli Fərmanı ilə Azərbaycan Respublikasının Baş Prokuroru yanında Korrupsiyaya qarşı Mübarizə Baş İdarəsinin daşınar əmlakın dövlət reyesterindən real vaxt rejimində istifadəsi təmin edilmişdir. Eyni zamanda “Azərbaycan Respublikası Dövlət Miqrasiya Xidmətinin vahid miqrasiya məlumat sistemi haqqında Əsasnamə”-sinə müvafiq dəyişikliklər edilməklə Baş idarənin Azərbaycan Respublikası Dövlət Miqrasiya Xidmətinin vahid miqrasiya məlumat sistemindən real vaxt rejimində istifadəsi təmin edilmişdir.  



	5.2
	İdarənin preventiv tədbirlər sahəsində fəaliyyətinin genişləndirilməsi və müvafiq tədbirlər planının qəbul edilməsi

	Bu bəndin icrası məqsədi ilə Azərbaycan Respublikası Baş prokurorunun 2012-ci il 24 dekabr tarixli əmri ilə “Azərbaycan Respublikası Prokurorluğunun Tədbirlər Planı” təsdiq edilmiş və icrasının təmin edilməsi məqsədi ilə geniş əməliyyat müşavirəsi keçirilərək qarşıda duran vəzifələr müəyyən edilmişdir. 


	5.3
	Korrupsiya ilə əlaqədar cinayətlər barədə vahid informasiya bazasının fəaliyyətinin təkmilləşdirilməsi

	Maliyyə, mühasibat, bank, kredit, elm, texnika və digər peşə sahələri ilə əlaqədar icraatda olan ilkin araşdırma materialları və cinayət işləri üzrə prokurorlara və müstəntiqlərə ixtisaslı məsləhətlər və tövsiyələr verilməsi və bu sahədə yoxlamalar aparılması və yoxlamaların nəticələri üzrə rəy tərtib edilməsi, habelə korrupsiya ilə əlaqədar cinayətlər barədə Vahid İnformasiya Bazasının idarə olunması məqsədilə Baş prokuror yanında Korrupsiyaya qarşı Mübarizə Baş İdarəsində şöbə səlahiyyətli Mütəxəssislər qrupu yaradılmışdır. 



	6. Cinayət yolu ilə əldə edilmiş gəlirlərin leqallaşdırılmasının qarşısının alınması və bu sahədə institusional mexanizmlərin möhkəmləndirilməsi



	6.1
	Azərbaycan Respublikasının “Cinayət fəaliyyətindən əldə edilən gəlirlərin leqallaşdırılmasına, axtarışına, həbsinə və müsadirəsinə, o cümlədən terrorçuluğun maliyyələşdirilməsinə dair” Avropa Şurasının Konvensiyasına qoşulması üçün təkliflərin hazırlanması

	“Cinayət fəaliyyətindən əldə edilən gəlirlərin leqallaşdırılmasına, axtarışına, həbsinə və müsadirəsinə, o cümlədən terrorçuluğun maliyyələşdirilməsinə dair” Avropa Şurasının Konvensiyası (Varşava Konvensiyası) cinayət yolu ilə əldə edilmiş pul vəsaitlərinin leqallaşdırılması və terrorçuluğun maliyyələşdirilməsinə qarşı fəaliyyətin müxtəlif aspektlərini özündə vahid şəkildə ehtiva edən ilk beynəlxalq hüquqi sənəddir. Hal-hazırda Konvensiya 39 dövlət tərəfindən imzalanmış və 27 dövlət tərəfindən ratifikasiya edilmişdir. Varşava Konvensiyasına qoşulmanın təmin edilməsi üçün milli qanunvericiliyin tələblərinə uyğun olaraq ölkədaxili bütün zəruri hüquqi prosedurlar aparılmış və təkliflər hazırlanaraq aidiyyəti dövlət orqanına təqdim edilmişdir. 


	6.2
	Mənimsənilmiş əmlakın bərpası (asset recovery) üzrə ölkədaxili mexanizmin formalaşdırılması məqsədi ilə normativ hüquqi aktın layihəsinin hazırlanması

	Bu bəndin icrası məqsədi ilə Almaniya, Lixtenşteyn, İsveçrə, İngiltərə, ABŞ və digər ölkələrin təcrübəsi öyrənilmiş və Azərbaycan Respublikasının Cinayət Prosessual Məcəlləsinə, “Cinayət işlərinə dair hüquqi yardım haqqında” və “Əməliyyat axtarış fəaliyyəti haqqında” Azərbaycan Respublikasının Qanunlarına dəyişiklikləri nəzərdə tutan qanun layihələri hazırlanmışdır. 



	6.3
	Monitorinq iştirakçılarının və monitorinqdə iştirak edən digər şəxslərin cinayət yolu ilə əldə edilmiş pul vəsaitlərinin və ya digər əmlakın leqallaşdırılmasına və terrorçuluğun maliyyələşdirilməsinə qarşı mübarizə sahəsində öhdəliklərinə aidiyyəti dövlət orqanları tərəfindən nəzarətlə bağlı qaydaların hazırlanması

	Bu bəndin icrası məqsədi ilə cinayət yolu ilə əldə edilmiş pul vəsaitlərinin leqallaşdırılması və terrorçuluğun maliyyələşdirilməsinə qarşı mübarizə sahəsində müəyyən edilmiş nəzarət orqanları tərəfindən nəzarət qaydaları hazırlanmış və təsdiq edilmişdir. “Sahibkarlıq sahəsində aparılan yoxlamaların tənzimlənməsi və sahibkarların maraqlarının müdafiəsi haqqında” Azərbaycan Respublikasının 2013-cü il 2 iyul tarixli Qanununun qüvvəyə minməsi ilə əlaqədar cinayət yolu ilə əldə edilmiş pul vəsaitlərinin leqallaşdırılması və terrorçuluğun maliyyələşdirilməsinə qarşı mübarizə sahəsində aparılan nəzarət tədbirləri vahid prosedurda birləşdirilmişdir. 


	6.4
	Cinayət yolu ilə əldə edilmiş pul vəsaitlərinin və ya digər əmlakın leqallaşdırılmasına və terrorçuluğun maliyyələşdirilməsinə qarşı mübarizə sahəsində vahid statistik məlumat bazasının yaradılması

	Vahid statistik məlumat bazasının yaradılması ilə məqsədilə müvafiq statistik məlumat bazası üzrə formaya dair FATF, MONEYVAL və ATƏT tərəfindən təklif edilən metodikalar, habelə bununla bağlı bir sıra ölkələrin təcrübəsi öyrənilməklə “Cinayət yolu ilə əldə edilmiş pul vəsaitlərinin və ya digər əmlakın leqallaşdırılmasına və terrorçuluğun maliyyələşdirilməsinə qarşı mübarizə sahəsində vahid statistik məlumat bazasının aparılmasına dair Göstəriş” layihəsi və yeni nümunədə statistik cədvəl formaları hazırlanmışdır. Yeni formatda hazırlanmış statistikanın aparılmasına dair tələblərin hüquq mühafizə orqanlarının fəaliyyətinə inteqrasiyası keyfiyyət amillərinin yüksəldilməsinə, cinayətkarlığa qarşı mübarizənin gücləndirilməsinə və resurslardan effektiv istifadəyə şərait yaradacaqdır. 



	6.5
	Azərbaycan Respublikasının Mülki Məcəlləsinə uyğun olaraq lombardların və daşınmaz əmlak alğı-satqısı üzrə vasitəçilik xidmətləri göstərən fiziki və hüquqi şəxslərin fəaliyyət sahəsini tənzimləyən normativ hüquqi aktların layihələrinin hazırlanması

	Bu bəndin icrası məqsədi ilə «Rieltor fəaliyyəti haqqında» Azərbaycan Respublikası Qanununun layihəsi və lombardların qeydiyyatını müəyyən edəcək qanunvericilik layihəsi hazlrlanaraq aidiyyəti dövlət orqanına təqdim edilmişdir. 


	7. Dövlət qulluğuna dair qanunvericiliyin və institusional mexanizmlərin təkmilləşdirilməsi



	7.1
	Dövlət qulluğuna dair qanunvericiliyin məcəllələşdirilməsi üzrə layihənin hazırlanması

	Dövlət qulluğu sahəsində münasibətləri tənzimləyən qanunvericiliyin təkmilləşdirilməsi və bu sahədə normativ hüquqi aktların sistemləşdirilməsi məqsədi ilə “Dövlət qulluğunun məcəlləsi”nin  layihəsi dövlət orqanları, beynəlxalq təşkilatlar və vətəndaş cəmiyyəti institutlarının nümayəndələrinin iştirakı ilə hazırlanmışdır.  


	7.2
	Azərbaycan Respublikasının Prezidenti yanında Dövlət Qulluğu Məsələləri üzrə Komissiyanın nəzdində ixtisaslaşmış (dövlət qulluğuna dair qanunvericiliyin tətbiqi, etik davranış, maraqlar toqquşmasının qarşısının alınması, korrupsiyaya qarşı mübarizə və s. üzrə təlim və tədrisi həyata keçirən) təlim mərkəzinin yaradılması

	Bu bəndin icrası ilə əlaqədar olaraq Azərbaycan Respublikasının Prezidenti yanında Dövlət Qulluğu Məsələləri üzrə Komissiyanın nəzdində ixtisaslaşmış təlim mərkəzi yaradılmışdır. Təlim mərkəzində il ərzində 5 mindən çox dövlət qulluqçusunun təlimlərə cəlb olunması və təlimlərin yerli və xarici mütəxəssislər tərəfindən həyata keçirilməsi nəzərdə tutulmuşdur. 


	7.3
	Azərbaycan Respublikasının Prezidenti yanında Dövlət Qulluğu Məsələləri üzrə Komissiyanın strukturunun təkmilləşdirilməsi və maddi-texniki təminatı üzrə təkliflərin verilməsi

	Hesabat dövründə Azərbaycan Respublikasının Prezidenti yanında Dövlət Qulluğu Məsələləri üzrə Komissiyanın strukturunun təkmilləşdirilməsi, ştat sayının artırılması və maddi-texniki təminatı yaxşılaşdırılması məqsədi ilə təkliflər hazırlanaraq aidiyyəti dövlət orqanına təqdim edilmişdir. 



	8. Dövlət qulluqçularının fəaliyyətinin təkmilləşdirilməsi və peşəkarlığının artırılması



	8.1
	Dövlət qulluğuna qəbulun müsabiqə və şəffaflıq əsasında həyata keçirilməsi mexanizmlərinin təkmilləşdirilməsi

	Bu bəndin icrası məqsədilə Azərbaycan Respublikasının Prezidenti yanında Dövlət Qulluğu Məsələləri üzrə Komissiyanın “Dövlət qulluğuna qəbul və inzibati vəzifələrin tutulması üçün müsahibənin keçirilməsi Qaydaları” yenidən işlənilmiş, “Dövlət orqanlarında dövlət qulluğuna qəbul üzrə test imtahanları üçün test nümunələrinin hazırlanması və ekspertizası Qaydaları”na və “Dövlət orqanlarında dövlət qulluğuna qəbul üzrə test imtahanının təşkili, keçirilməsi, qiymətləndirilmənin aparılması Qaydaları”na müvafiq dəyişikliklər edilmişdir. 

“Dövlət qulluğuna qəbul və inzibati vəzifələrin tutulması üçün müsahibənin keçirilməsi Qaydaları”na edilmiş dəyişikliyə əsasən namizədlərin vakant vəzifəyə uyğunluğunu müəyyən edən qiymətləndirmə meyarları təkmilləşdirilmişdir. Eyni zamanda keçirilən müsahibələrdə şəffaflığın artırılması və vətəndaş cəmiyyəti üzvlərinin qəbul edilən qərarlarda iştirakının təmin edilməsi məqsədilə vətəndaş cəmiyyəti üzvlərinin müsahibələrdə qrup üzvü və müşahidəçi kimi iştirakını nəzərdə tutan müddəalar müvafiq Qaydalara əlavə edilmişdir. “Dövlət qulluğuna qəbul məqsədilə test imtahanının təşkili,  keçirilməsi və qiymətləndirilmənin aparılması qaydaları” təkmilləşdirilmiş və test imtahanının təşkili və keçirilməsinə məsul olan imtahan rəhbəri, nəzarətçilər, administrator və imtahan prosesində iştirak edən digər şəxslərin  (təhlükəsizliyi təmin edən şəxslər, müşahidəçilər, tibbi və texniki heyət) hüquq və vəzifələri dəqiq müəyyən edilmişdir


	8.2
	Dövlət qulluqçularının əlavə təhsilini tənzimləyən qaydaların təkmilləşdirilməsi üzrə təkliflərin hazırlanması

	Bu bəndin icrası məqsədilə “Dövlət qulluğu haqqında” Azərbaycan Respublikasının Qanununda dövlət qulluqçularının təlim keçməsi məsələləri ilə bağlı dəyişikliklər edilməsi barədə qanun layihəsi hazırlanaraq Azərbaycan Respublikasının Nazirlər Kabinetinə təqdim edilmişdir. Layihəyə əsasən dövlət qulluqçularının təlim keçməsinin məqsədi, qısa-müddətli təlimlərin keçirilmə qaydası, dövlət qulluqçularının təlim tələbatlarının öyrənilməsi qaydasının müəyyən edilməsi, dövlət qulluqçularının qısamüddətli təlimlərdə iştirakı üçün əsaslar, ilk dəfə inzibati vəzifə üzrə dövlət qulluğuna qəbul edilən şəxslərin, habelə ilk dəfə inzibati vəzifələrin üçüncü-yeddinci təsnifatları üzrə rəhbər vəzifələrə təyin edilən dövlət qulluqçularının xüsusi təlim kurslarından keçməsinin hüquqi əsaslarının müəyyən edilməsi nəzərdə tutulmuşdur.


	8.3
	Dövlət orqanlarının nəzdində olan tədris müəssisələri və mərkəzləri tərəfindən korrupsiyaya qarşı mübarizə üzrə təlim modulunun hazırlanması və bu məsələlərlə əlaqədar tədris proqramlarının (etik davranış, maraqlar toqquşması, informasiya azadlığı və s.) təşkili

	Korrupsiyaya qarşı mübarizə üzrə təlim modulunun hazırlanması məqsədilə xarici ölkələrin aidiyyəti orqanlarının təcrübəsi öyrənilmiş, müvafiq metodiki vəsaitlər hazırlanmışdır. Bundan əlavə olaraq, Azərbaycan Respublikasının Prezidenti yanında Dövlət Qulluğu Məsələləri üzrə Komissiya tərəfindən dövlət qulluqçuları üçün etik davranış qaydaları və informasiya azadlığı üzrə mütəmadi təlimlər keçirilmişdir.  



	8.4
	Dövlət qulluqçularının fəaliyyətini qiymətləndirmə qaydalarının qəbul edilməsi, qiymətləndirmə sisteminin xüsusi proqram təminatının yaradılması

	Azərbaycan Respublikasının Prezidenti yanında Dövlət Qulluğu Məsələləri üzrə Komissiya tərəfindən “Dövlət qulluqçusunun xidməti fəaliyyətinin qiymətləndirilməsi Qaydaları” hazırlanmış və Komissiyanın 2014-cü il 10 fevral tarixli qərarı ilə təsdiqlənmişdir. Bununla əlaqədar 32 dövlət orqanda qiymətləndirməni həyata keçirəcək struktur bölmə rəhbərləri və qiymətləndirmənin tətbiqinə məsul olan 58 nümayəndə üçün təlim keçirilmişdir. Dövlət qulluqçularının fəaliyyətinin qiymətləndirilməsi ilə bağlı müvafiq proqram təminatının hazırlanması ilə bağlı fəaliyyət davam etdirilir. 



	8.5
	Dövlət qulluğunda rotasiya sisteminin tətbiqi ilə bağlı pilot layihələrin hazırlanması və bununla əlaqədar metodiki qaydaların tərtib edilməsi

	Bu bəndin icrası məqsədi ilə milli qanunvericiliyin təhlili aparılmış, xarici dövlətlərin təcrübəsi öyrənilmiş və hazırlanmış qaydalar pilot olaraq Azərbaycan Respublikasının Prezidenti yanında Vətəndaşlara Xidmət və Sosial İnnovasiyalar üzrə Dövlət Agentliyində tətbiq edilmişdir.



	8.6
	Dövlət qulluqçularının məvaciblərinin mərhələlərlə artırılması, onların sosial təminatının gücləndirilməsi ilə bağlı təkliflərin hazırlanması

	Dövlət qulluqçularının məvaciblərinin artırılması və sosial təminatının yaxşılaşdırılması məqsədi ilə Azərbaycan Respublikası Prezidentinin 2013-cü il 02 dekabr tarixli 135 nömrəli Sərəncamı ilə dövlət qulluqçularının aylıq vəzifə maaşlarının minimum məbləği inzibati vəzifələr üzrə 42% artırılmışdır.  



	9. Maraqlar toqquşmasının qarşısının alınması və maliyyə xarakterli məlumatlar haqqında bəyannamələrin təqdim edilməsi



	9.1
	Dövlət qulluqçularının və dövlət orqanlarının digər vəzifəli şəxslərinin fəaliyyətində maraqlar toqquşmasının qarşısının alınması ilə bağlı qanunvericiliyin təkmilləşdirilməsi üzrə təkliflərin verilməsi

	Bu bəndin icrası ilə əlaqədar olaraq Korrupsiyaya qarşı mübarizə üzrə Komissiyanın yanında fəaliyyət göstərən “Qanunvericiliyin təkmilləşdirilməsi” üzrə İşçi Qrup tərəfindən “Maraqlar toqquşması haqqında haqqında” qanun layihəsi hazırlanmışdır. Həmçinin qeyd edilməlidir ki, hazırda dövlət qulluqçularının və dövlət orqanlarının vəzifəli şəxslərinin fəaliyyətində maraqlar toqquşmasının qarşısının alınması ilə bağlı məsələlər “Dövlət qulluqçuların etik davranış qaydaları” və “Dövlət qulluğu haqqında” Azərbaycan Respublikasının Qanununlarının müvafiq müddəaları ilə tənzimlənir. 



	9.2
	Maraqlar toqquşmasının qarşısının alınması üzrə treninqlərin təşkili

	Korrupsiyaya qarşı mübarizə üzrə Komissiya tərəfindən Azərbaycan Respublikasının Prezidenti yanında Dövlət Qulluğu Məsələləri üzrə Komissiya ilə birgə əməkdaşlıq şəraitində mərkəzi icra hakimiyyəti orqanlarının əməkdaşları üçün maraqlar toqquşmasının qarşısının alınması üzrə mütəmadi treninqlər keçirilmişdir. 



	9.3
	Vəzifəli şəxslərin maliyyə xarakterli məlumatları haqqında bəyannamənin elektron formada təqdim edilməsi ilə bağlı təkliflərin hazırlanması

	Korrupsiyaya qarşı mübarizə üzrə Komissiyanın yanında fəaliyyət göstərən “Qanunvericiliyin təkmilləşdirilməsi” üzrə İşçi Qrup tərəfindən “Vəzifəli şəxslərin maliyyə xarakterli məlumatları haqqında bəyannamənin” formasının layihəsi hazırlanaraq Azərbaycan Respublikasının Nazirlər Kabinetinə təqdim edilmişdir. Eyni zamanda bununla bağlı müddəalar Azərbaycan Respublikası Prezidentinin 2016-cı il 27 aprel tarixli Sərəncamı ilə təsdiq edilmiş “Açıq hökumətin təşviqi üzrə 2016-2018-ci illər əhatə edən Milli Fəaliyyət Planı”nda əks olunmuşdur. 


	10. Etik davranış qaydalarının təkmilləşdirilməsi



	10.1
	Dövlət qulluqçuları üçün etik davranış məsələləri üzrə mütəmadi tədris kursları və treninqlərin təşkil edilməsi

	Bu bəndin icrası məqsədi ilə Azərbaycan Respublikasının Prezidenti yanında Dövlət Qulluğu Məsələləri üzrə Komissiya tərəfindən dövlət qulluqçularının etik davranış qaydaları ilə bağlı təlimlərin keçirilməsi mərkəzi və yerli icra hakimiyyəti orqanlarına tövsiyə edilmişdir. Hesabat dövründə dövlət qulluqçuları üçün mütəmadi təlimlər keçirilmiş və bu prosesdə davamlılığın təmin edilməsi məqsədi ilə dövlət orqanlarının etik müvəkkilləri üçün “Təlimçilər üçün təlim” proqramı keçirilmişdir. Bu proqramı keçən hər bir müvəkkil isə təmsil etdiyi dövlət orqanında etik davranış məsələləri üzrə təlimlər keçmişdir. 



	10.2
	Etik davranış məsələləri üzrə illik hesabatların hazırlanması (hesabatlarda aparılmış maarifləndirmə işləri, etik davranış qaydalarının pozulması halları və tətbiq edilmiş intizam tənbehi tədbirləri göstərilməklə), Korrupsiyaya qarşı mübarizə üzrə Komissiyaya təqdim edilməsi və ictimaiyyətə açıqlanması

	Azərbaycan Respublikasının Prezidenti yanında Dövlət Qulluğu Məsələləri üzrə Komissiya tərəfindən dövlət  orqanları tərəfindən həyata keçirilən maarifləndirmə tədbirləri, etik davranış qaydalarının pozulması ilə əlaqədar daxil olan şikayətlər və tətbiq edilmiş intizam tənbeh tədbirlərinin nəticələri ilə əlaqədar illik hesabatlar hazırlanmış və ictimaiyyətə təqdim edilmişdir. Belə ki Dövlət Sosial Müdafiə Fondu tərəfindən etik davranış qaydalarının pozuntusu halı ilə bağlı 70 nəfər işçiyə intizam tənbehi tətbiq edilmiş, 28 nəfər işçiyə isə xəbərdarlıq edilmişdir. 



	10.3
	Etik davranış qaydalarının pozulması ilə bağlı daxil olmuş şikayətlərin effektiv araşdırılması mexanizmlərinin müəyyən edilməsi

	Bu bəndin icrası məqsədi ilə xarici ölkələrin, o cümlədən Türkiyə, Qazaxıstan və Böyük Britaniyanın təcrübəsi öyrənilmiş və “Dövlət qulluqçularının etik davranış qaydaları haqqında” Azərbaycan Respublikasının Qanununa müvafiq dəyişikliklər edilməsi məqsədilə qanun layihəsi hazırlanmışdır.   



	10.4
	Dövlət orqanlarının internet saytlarında etik məsələlər üzrə xüsusi bölmənin yaradılması (qeyri-etik davranış barədə elektron şikayət etmə mexanizmi, etik qaydalar, etik hesabatlar və s.)

	Bu bəndin icrası məqsədi ilə mərkəzi və yerli mərkəzi icra hakimiyyəti orqanlarının internet səhifələrində qeyri-etik davranış üzrə şikayətlərin qəbulu ilə bağlı xüsusi elektron bölmə yaradılmış və eyni zamanda dövlət qulluqçularının nümunəvi etik davranış qaydaları ilə bağlı məlumatlar və hesabatlar yerləşdirilmişdir. 


	10.5
	Etik davranış üzrə tədrisin və treninqlərin təşkili ilə əlaqədar tədris modulunun və minimum şərtlərin müəyyən edilməsi

	Etik məsələlər üzrə keçirilən təlimlərin vahid standartlarının formalaşdırılması məqsədi ilə təlim modulu və etik davranış qaydalarına dair kitab hazırlanmış və bütün mərkəzi və yerli icra hakimiyyəti, məhkəmə hakimiyyəti orqanlarına paylanması təmin edilmişdir. 


	11. Bələdiyyələrin fəaliyyətinin təkmilləşdirilməsi



	11.1
	Bələdiyyələrin aparatlarında qulluğa qəbulun müsabiqə və şəffaflıq əsasında həyata keçirilməsi ilə bağlı təkliflərin hazırlanması

	Bu bəndin icrası məqsədi ilə 2015-ci il 13 fevral tarixində  “Bələdiyyə qulluğu haqqında” Azərbaycan Respublikasının Qanununda dəyişikliklər edilmiş və Azərbaycan Respublikasının Nazirlər Kabinetinin  2015-ci il 13 oktyabr tarixli 324 nömrəli qərarı ilə "Bələdiyyə qulluğuna müsabiqənin elan edilməsi, sənədlərin qəbulu, müsabiqənin keçirilməsi və nəticələrinin qiymətləndirilməsi” Qaydası təsdiq edilmişdir.


	11.2
	Bələdiyyə qulluqçuları üçün korrupsiyaya qarşı mübarizə məsələləri üzrə tədris kurslarının, treninqlərin və seminarların təşkili

	Bu bəndin icrası ilə əlaqədar olaraq Ədliyyə Akademiyası tərəfindən bələdiyyə qulluqçuları üçün korrupsiyaya qarşı mübarizə və etik davranış qaydaları ilə bağlı mütəmadi treninqlər keçirilmişdir. Eyni zamanda Azərbaycan Respublikasının Prezidenti yanında Dövlət İdarəçilik Akademiyası tərəfindən Ədliyyə Akademiyası ilə birgə əməkdaşlıq şəraitində 24 tədris kursu keçirilmiş və bu kurslara 940 nəfər bələdiyyə üzvü və qulluqçusu cəlb edilmişdir.



	11.3
	Bələdiyyə qulluqçularının etik davranış qaydalarının hazırlanması

	Bu bəndin icrası məqsədi ilə 2015-ci il 10 iyun tarixində  “Bələdiyyə qulluqçularının etik davranış qaydaları haqqında” Azərbaycan Respublikasının Qanunu qəbul edilmişdir. 


	

	12. Sahibkarlıq fəaliyyəti üçün əlverişli mühitin təkmilləşdirilməsi



	12.1
	Sahibkarların dövlət orqanları ilə münasibətlərində qarşılaşdıqları problemlərin öyrənilməsi və onların həlli üçün tədbirlərin müəyyən edilməsi

	Sahibkarların dövlət orqanları ilə münasibətlərində qarşılaşdıqları problemlərin öyrənilməsi məqsədi ilə İqtisadiyyat Nazirliyi tərəfindən 195-2 qanyar xətt vasitəsi ilə 2015-ci ildə sahibkarların 15 mindən çox müraciəti cavablandırılmış və eyni zamanda 38 mindən çox sahibkara nəzarət kitabçası paylanılmışdır. Daxil olan müraciətlər və nəzarət kitabçalarındakı qeydlər ümumiləşdirilərək təhlil edilmiş və onların həlli üçün tədbirlər müəyyən edilmişdir. Eyni zamanda “Sahibkarlıq sahəsində aparılan yoxlamaların dayandırılması haqqında” Azərbaycan Respublikası Qanununa əsasən sahibkarlıq sahəsində aparılan yoxlamalar 2 il müddətinə dayandırılmış və yalnız vergi yoxlamaları, insanların həyat və sağlamlığına, dövlətin təhlükəsizliyinə və iqtisadi maraqlarına mühüm təhlükə yaradan hallar üzrə siyahısı müvafiq icra hakimiyyəti orqanı tərəfindən müəyyən edilən yoxlamaların aparılması müəyyən edilmişdir.Həmin yoxlamalar müvafiq icra hakimiyyəti orqanı tərəfindən müəyyən edilən məhdudiyyətlər nəzərə alınmaqla aparılır. Eyni zamanda Qanunun tətbiqi ilə bağlı Azərbaycan Respublikası Prezidentinin 2015-ci il 26 oktyabr tarixli 660 nömrəli Fərmanı ilə həmin hallar üzrə aparılmasına yol verilən yoxlamaların siyahısı təsdiq edilmişdir. 

 

	12.2
	Sahibkarlıq sahəsində aparılan yoxlamaların vahid məlumat reyestrinin inkişaf etdirilməsi, o cümlədən reyestrə informasiya ötürülməsinin avtomatlaşdırılması

	Sahibkarlıq sahəsində aparılan yoxlamaların vahid məlumat reyestrinin inkişaf etdirilməsi məqsədilə onun fəaliyyətini təmin edən proqram təminatı təkmilləşdirilmiş və risk qrupları və suallar siyahısı kimi yeniliklər tətbiq edilmişdir. 



	12.3
	Sahibkarlıq sahəsində qanunsuz yoxlamalar barədə məlumatların qəbul edilməsi üçün elektron portalın və telefon xidmətinin təkmilləşdirilməsi

	Azərbaycan Respublikası Prezidentinin Fərmanı ilə “Sahibkarlıq sahəsində aparılan yoxlamaların vahid məlumat reyestrinin forması və aparılması qaydası haqqında Əsasnamə” təsdiq edilmiş və sahibkarlıq sahəsində aparılan yoxlamaların Vahid Məlumat Reyestri fəaliyyətə başlamışdır. Reyestrin aparılmasını, istifadəsini və orada saxlanılan məlumatların mühafizəsini təmin edən qeydiyyat informasiya sisteminin vahid portalı www.yoxlama.gov.az internet ünvanında yerləşdirilərək yoxlayıcı orqanlar və sahibkarlıq fəaliyyəti subyektlərinin istifadəsinə verilmişdir. Sahibkarlar tərəfindən qanunsuz yoxlamalar barədə Ədliyyə Nazirliyinin internet səhifəsində “Elektron xidmət” bölməsi yardılmışdır. Eyni zamanda Azərbaycan Respublikası Nazirlər Kabinetinin 2013-cü il 28 oktyabr tarixli 306 nömrəli Sərəncamı ilə Vergilər, Maliyyə, Ədliyyə, İqtisadiyyat və Sənaye, Əmək və Əhalinin Sosial Müdafiəsi nazirliklərinin, habelə Dövlət Gömrük Komitəsinin və Dövlət Sosial Müdafiə Fondunun fəaliyyət sahələrini əhatə edəcək «Sahibkarlıq fəaliyyəti sahəsində Universal Çağrı Mərkəzi» yaradılmışdır. 



	12.4
	Qanunsuz yoxlama keçirilməsi, yoxlamaların təyin edilməsi, keçirilməsi və nəticələrinə əsasən tədbirlər görülməsi sahəsində yoxlayıcıların və yoxlayıcı orqanların məsuliyyətinin müəyyənləşdirilməsi üzrə təkliflərin hazırlanması

	Sahibkarlıq sahəsində aparılan yoxlamaların vahid məlumat reyestrində qeydiyyata alınmadan yoxlamanın aparılmasına görə, vahid məlumat reyestrində qeydiyyata alınmış yoxlama barədə məlumatın verilməsi qaydalarının pozulmasına və eyni zamanda yoxlayıcı orqan tərəfindən “Sahibkarlıq sahəsində aparılan yoxlamaların tənzimlənməsi və sahibkarların maraqlarının müdafiəsi haqqında” Azərbaycan Respublikasının Qanununda yoxlamalarla bağlı müəyyən edilmiş tələblərin və prosedurların pozulmasına görə Azərbaycan Respublikasının 2015-ci il 29 dekabr tarixli Qanununu ilə təsdiq edilmiş yeni İnzibati Xətalar Məcəlləsinin 602-ci maddəsində inzibati məsuliyyət müəyyən edilmişdir. 


	12.5
	Sahibkarlıq sahəsində aparılan yoxlamalarla bağlı risk qiymətləndirilməsi sisteminin yaradılması və yoxlamaların risklərin idarə edilməsi əsasında təyin edilməsi

	Bu bəndin icrası məqsədi ilə 2013-cü il 28 avqust tarixində “Sahibkarlıq sahəsində aparılan yoxlamaların tənzimlənməsi və sahibkarların maraqlarının müdafiəsi haqqında” Azərbaycan Respublikasının Qanununu qəbul edilmişdir. Qanun sahibkarların risk qrupları üzrə bölgüsü, yoxlamaların elektron uçotu, təşkili və aparılması qaydalarını müəyyən edir. Eyni zamanda 2015-ci il 26 oktyabr tarixdə “Sahibkarlıq sahəsində aparılan yoxlamaların dayandırılması haqqında”  Azərbaycan Respublikasının Qanunu qəbul edilmişdir. Qanuna əsasən sahibkarlıq sahəsində aparılan yoxlamalar 2 il müddətinə dayandırılmışdır. 


	12.6
	Sahibkarlıq sahəsində aparılan yoxlamaların tənzimlənməsi və sahibkarların maraqlarının müdafiəsi haqqında qanun layihəsinin hazırlanmasının sürətləndirilməsi

	Azərbaycan Respublikasının Prezidentinin təşəbbüsü ilə “Sahibkarlıq sahəsində aparılan yoxlamaların tənzimlənməsi və sahibkarların maraqlarının müdafiəsi haqqında” Azərbaycan Respublikasının Qanununun layihəsi hazırlanmış və Milli Məclis tərəfindən 2013-cü il 28 avqust tarixdə qəbul edilmişdir. 


	12.7
	Bütün sahələrdə nağd hesablaşmaların həcminin azaldılması, nağdsız hesablaşmaların həcminin artırılması üçün tədbirlər görülməsi

	Bu bəndin icrası məqsədi ilə Ədliyyə Nazirliyinin “Hökumət Ödəniş Portalı”na inteqrasiyası təmin olunmuşdur. Eyni zamanda Vergilər Nazirliyi ilə Mərkəzi Bankın birgə həyata keçirdikləri tədbirlər nəticəsində vergi və rüsumların elektron ödəniş sistemi yaradılmışdır. Bu elektron xidmətindən istifadə etməklə hesabat dövründə dövlət büdcəsinə 754.163 sayda ödəniş əsasında 154,4 milyon manat vəsait daxil olmuşdur. Bundan əlavə nağdsız hesablaşmaların həcminin artırılması məqsədi ilə mütəmadi maarifləndirmə tədbirləri həyata keçirilmişdir. 



	13. Audit xidmətlərinin təkmilləşdirilməsi



	13.1
	Müstəqil audit sahəsində beynəlxalq standartların tətbiqi ilə əlaqədar tədbirlərin davam etdirilməsi

	Bu bəndin icrası ilə beynəlxalq audit standartlarının və onların şərhinin, peşəkar mühasiblərin etika məcəlləsinin 2013-cü il versiyasının Azərbaycan dilinə tərcümə edilərək aidiyyəti dövlət orqanları və şəxslər arasında paylanılması təmin edilmişdir. Avropa İttifaqının 8-ci Direktivinin tələblərinə və beynəlxalq standartlara uyğun olaraq Azərbaycan Respublikası Auditorlar Palatasının Keyfiyyətə nəzarət Komitəsinin yeni Əsasnaməsi, “Azərbaycan Respublikasında auditor xidmətinin keyfiyyətinə nəzarət üzrə Qaydalar” və Auditorlar Palatasının Keyfiyyətə nəzarət Komitəsinin və Komitənin müfəttişlərinin yeni tərkibi təsdiq edilmişdir.



	13.2
	Beynəlxalq təcrübə nəzərə alınmaqla Auditor xidmətinin inkişaf konsepsiyasının (2012-2020-ci illər) layihəsinin hazırlanması

	Auditorlar Palatası tərəfindən beynəlxalq təcrübə nəzərə alınmaqla işlənib hazırlanmış “Azərbaycan Respublikasında auditor xidmətinin inkişaf konsepsiyasının (2012-2020-ci illər)” 2014-cü il aprelin 11-də təqdimat mərasimi keçirilmişdir.  Konsepsiya audit sahəsində qabaqcıl xarici təcrübə və beynəlxalq maliyyə qurumlarının tövsiyələri nəzərə alınmaqla hazırlanmışdır.



	13.3
	Məcburi auditdən yayınmaya görə inzibati məsuliyyətin tətbiqi ilə bağlı mexanizmlərin müəyyən edilməsi üçün tədbirlər görülməsi

	Azərbaycan Respublikasının 2015-ci il 29 dekabr tarixli Qanununu ilə təsdiq edilmiş yeni İnzibati Xətalar Məcəlləsinin 464-cü maddəsi məcburi auditdən yayınan vəzifəli və hüquqi şəxslər üçün müvafiq cərimələr müəyyən edir.



	13.4
	Daxili audit haqqında qanunvericiliyin təkmilləşdirilməsi üzrə təkliflərin hazırlanması

	Bu bəndin icrasına dair hazırlanmış təkliflər Auditorlar Palatası Şurasının 2013-cü il 11 iyun tarixdə keçirilən iclasında geniş müzakirə edilərək, müvafiq qaydada baxılması üçün 2013-cü il 21 iyun tarixində 01-1/039  nömrəli məktublarla Azərbaycan Respublikasının Nazirlər Kabinetinə, Maliyyə Nazirliyinə və Hesablama Palatasına göndərilmişdir.


	14. Dövlət sаtınаlmаlаrının təkmilləşdirilməsi və şəffaflığın artırılması

 

	14.1
	Elеktrоn dövlət sаtınаlmаlаrının tətbiq edilməsi

	Elektron dövlət satınalmaların tətbiqi məqsədi ilə tender.gov.az saytının imkanları genişləndirilmiş və satınalan təşkilatların bütün tender elanları dərc edilmişdir. Elektron portalda “Müqavilələrin  reyestri" bölməsi yaradılmış, satınalma müqavilələri barədə bildirişlərin satınalan təşkilatlar tərəfindən yerləşdirilməsi üçün imkan  yaradılmışdır. Növbəti il üçün satınalma planlarının yerləşdirilməsi məqsədilə “Satınalma planları” yarımbölməsi yaradılmışdır. Eyni zamanda podratçılar tərəfindən şikayətlərin elektron formada təqdim edilməsi, tələb olunan sənədlərin skan edilmiş surətlərinin elektron formada qəbul edilməsi, bu  barədə göndərən şəxsə təsdiqetmə bildirişinin göndərilməsi və həmin sənədlərə qanunvericiliklə müəyyən edilmiş qaydada və müddətdə baxılmasını təmin etmək üçün  zəruri tədbirlər həyata keçirilmişdir. 



	14.2
	Dövlət satınalma müqavilələrinin icrasına, o cümlədən həmin müqavilələr üzrə ödənişlərə nəzarətin təkmilləşdirilməsi

	“Dövlət satınalmaları haqqında” Azərbaycan Respublikası Qanununun 4.1.2-ci maddəsi dövlət satınalmaları zamanı müqavilənin icrasına nəzarət imkanları təmin edir, lakin bu prosesin icrası üçün qanunvericiliyə müvafiq dəyişikliklər edilməsi ilə bağlı təkliflər hazırlanaraq Azərbaycan Respublikasının Nazirlər Kabinetinə təqdim edilmişdir. 



	14.3
	Dövlət sаtınаlmаlаrı üzrə keçirilən müsabiqələrdə və satınalma müqavilələrinin icrasında qanun pоzuntulаrınа yоl vеrmiş hüquqi və fiziki şəхslərin gələcəkdə dövlət sаtınаlmаlаrındа iştirаkını məhdudlаşdırаn mехаnizmin yaradılması

	Bu bəndin icrası məqsədi ilə tender.gov.az elektron portalında “Etibarsız malgöndərənlərin siyahısı” bölməsi yaradılmış və bu bölmənin fəaliyyətinin təmin edilməsi məqsədi ilə bir sıra tədbirlər icra edilməkdədir. 



	14.4
	Dövlət sаtınаlmаlаrı üzrə keçirilən müsabiqələrdə iştirak edən iddiaçıların hüquqlarını qorumaq məqsədi ilə şikayətlərə təхirə sаlınmаdаn bахılmаsı üçün müvafiq tədbirlər görülməsi

	Dövlət sаtınаlmаlаrı üzrə tеndеrlərin təşkili və kеçirilməsi ilə əlаqədаr iddiаçılаr tərəfindən hesabat dövründə ümumilikdə 10 şikаyət məktubu dахil оlmuşdur. Şikаyətlər, əsаsən, tеndеr prоsеdurlаrının təşkili və kеçirilməsi ilə əlаqəli оlmuş, qаldırılаn məsələlər Satınalmalar üzrə Dövlət Аgеntliyi tərəfindən milli qanunvericiliyin tələblərinə uyğun аrаşdırılmış, müsаbiqələrin оbyеktiv şərаitdə аpаrılmаsı və nöqsаnlаrın аrаdаn qаldırılmаsı üçün sаtınаlаn təşkilаtlаrа müvаfiq tövsiyələr vеrilmiş və lаzımi mеtоdiki köməkliklər göstərilmişdir. Аrаşdırmаlаrın nəticələri bаrədə şikаyətçilər məlumаtlаndırılması təmin edilmişdir.



	14.5
	Dövlət satınalmalarında aşkar edilən korrupsiya halları barədə hüquq mühafizə orqanlarının məlumatlandırılması

	Bütün tenderlər “Dövlət satınalmaları haqqında” Azərbaycan Respublikası Qanununun tələblərinə uyğun həyata keçirilmiş və dövlət satınalmalarında baş verən çatışmazlıqların aradan qaldırılması ilə bağlı müvafiq tədbirlər icra edilmişdir. 


	14.6
	Dövlət satınalmalarının həyata keçirilməsi zamanı ehtimal olunan qiymətlərin müəyyən edilməsi metodologiyasının hazırlanması

	Dövlət satınalmalarının həyata keçirilməsi zamanı malların (işlərin və xidmətlərin) ehtimal olunan qiymətlərinin hesablanmasına dair təlimatın layihəsi hazırlanmışdır. 



	14.7
	Satınalan təşkilatlar tərəfindən növbəti il üçün satınalma planlarının hazırlanaraq Satınalmalar üzrə Dövlət Agentliyinin internet səhifəsində yerləşdirilməsi

	Satınalan təşkilatlar tərəfindən ilin əvvəlində həmin il üçün nəzərdə tutulan satınalma planları tender.gov.az elektro portalında yerləşdirilir və il ərzində həmin planlara uyğun olaraq satınalmalar həyata keçirilir.



	14.8
	Dövlət satınalma prosedurları nəticəsində bağlanan satınalma müqavilələrinin vahid reyestrinin yaradılması və həmin reyestrin Satınalmalar üzrə Dövlət Agentliyinin internet səhifəsində yerləşdirilməsi

	Dövlət satınalma prosedurları nəticəsində bağlanan satınalma müqavilələrinin tender.gov.az internet səhifəsində yerləşdiriməsi təmin edilmişdir.


	15. Daşınmaz əmlakın dövlət reyestrinin aparılması sahəsində şəffaflığın artırılması



	15.1
	Daşınmaz əmlaka dair hüquqların qeydiyyatı üçün qaydaların sadələşdirilməsinə dair təkliflərin hazırlanması

	Daşınmaz əmlaka dair hüquqların qeydiyyatı qaydalarının sadələşdirilməsi məqsədi ilə  2013-cü il 27 dekabr tarixli Azərbaycan Respublikasının Qanununu ilə “Daşınmaz əmlakın dövlət reyesteri haqqında” Azərbaycan Respublikasının Qanununa dəyişikliklər edilmişdir. Belə ki, daşınmaz əmlakın təsviri və bu əmlak üzərində dövlət reyesterində qeydiyyata alınmış hüquqlara və onların məhdudlaşdırılmasına dair arayışın notarius tərəfindən dövlət reyesterindən elektron informasiya sistemləri vasitəsi ilə real vaxt rejimində əldə edilməsi, eyni zamanda notarius qaydasında təsdiqlənmiş müqavilənin elektron formada dərhal dövlət reyesterinə ötürülməsi, elektron informasiya sistemləri vasitəsi ilə məlumatların mübadiləsinin təmin olunması, həmçinin qeydiyyat orqanı tərəfindən müraciət etmiş şəxsə arayış və ya əsaslandırılmış imtina məktubunu yazılı və ya elektron formada bir iş günü müddətində verilməsi təmin edilmişdir. Azərbaycan bu sahədə həyata keçirilən tədbirlər nəticəsində “Doing Business-2015” hesabatında daşınmaz əmlakın qeydiyyatı üzrə 169 ölkə arasında 10-cu yeri tutub. Hesabata əsasən Azərbaycan ən uğurlu islahat aparan dövlətlərin ilk onluğuna daxil olmuşdur. 


	15.2
	Daşınmaz əmlakın dövlət reyestrindən məlumatların və sənədlərin elektron xidmət vasitəsilə əldə olunmasının təmin edilməsi

	Hesabat dövründə Azərbaycan Respublikası Əmlak Məsələləri üzrə Dövlət Komitəsi tərəfindən göstərilən elektron xidmətlərin sayı 5 dəfə artırılaraq 31-ə çatdırılmış və bu xidmətlərdən 27-si interaktiv elektron xidmətlərdir. Eyni zamanda 2014-2015-ci illərdə Komitənin fəaliyyət istiqamətləri üzrə göstərdiyi elektron xidmətlər üzrə yarım milyona yaxın müraciət daxil olmuşdur. Daşınmaz əmlak üzərində mülkiyyət və digər əşya hüquqlarının dövlət qeydiyyatı ilə bağlı xidmətlərə müraciət imkanlarının genişləndirilməsi məqsədi ilə Komitə tərəfindən mobil xidmət imkanları yaradılmışdır. Bu xidmətdən 96 minə yaxın vətəndaş istifadə etmişdir. 



	15.3
	Daşınmaz əmlakın qeydiyyatı orqanları ilə notariuslar arasında məlumat mübadiləsinin təkmilləşdirilməsi

	“Daşınmaz əmlakın dövlət reyestri haqqında” Azərbaycan Respublikası Qanununun 5.6-cı maddəsinə müvafiq olaraq daşınmaz əmlakın qeydiyyatını aparan orqanları ilə notariuslar arasında məlumat mübadiləsi və eyni zamanda daşınmaz əmlakın təsviri, bu əmlak üzərində dövlət reyestrində qeydiyyata alınmış hüquqlara və onların məhdudlaşdırılmasına dair arayışın notariuslar tərəfindən real vaxt rejimində əldə olunması təmin edilmişdir. 


	15.4
	Daşınmaz əmlakın dövlət reyestri ilə digər informasiya sistemləri (məlumat bazaları, məlumat-axtarış bazaları, reyestrlər və s.) arasında mübadilə imkanlarının genişləndirilməsi və informasiya mötəbərliyinin təmin edilməsi

	Bu bəndin icrası məqsədi ilə Azərbaycan Respublikasının Əmlak Məsələləri Dövlət Komitəsinin müvafiq qərarı ilə daşınmaz əmlakın dövlət reyestri ilə digər informasiya sistemləri arasında elektron informasiya sistemləri vasitəsi ilə məlumatların mübadiləsinin təhlükəsizliyinə dair tələblər müəyyən edilmiş və mübadilə imkanları genişləndirilmişdir.  



	16. Lisenziya və icazə vermə, sertifikatlaşdırma işinin təkmilləşdirilməsi


	16.1
	Lisenziyaların və icazələrin verilməsi şərtlərinin və müddətlərinin sadələşdirilməsinə dair təkliflərin təqdim edilməsi

	Azərbaycan Respublikası Prezidentinin 2015-ci il 21 dekabr tarixli “Lisenziyalaşdırma sahəsində bəzi tədbirlər haqqında” Fərmanına əsasən lisenziyaların sayı azaldılmış, 22 fəaliyyət növü üzrə lisenziya ləğv edilmiş, lisenziya verən dövlət orqanlarının sayı 23-dən 4-ə endirilmiş, lisenziyaların verilməsi müddəti 15 gündən 10 iş gününə azaldılmış, lisenziya verilməsi üçün tələb olunan proseduralar əhəmiyyətli dərəcədə sadələşdirilmiş, lisenziyaların “ASAN xidmət” mərkəzlərində verilməsi təmin edilmişdir.  


	16.2
	Lisenziya və icazələrin verilməsi ilə əlaqədar elektron xidmətlərin təşkil olunması

	Azərbaycan Respublikası Prezidentinin 2015-ci il 31 avqust tarixli “Dövlət xidmətlərinin göstərilməsində şəffaflığın artırılması, yaşayış yeri üzrə qeydiyyat və lisenziyalaşdırma prosedurlarının elektronlaşdırılması sahəsində bəzi tədbirlər haqqında” Fərmanına əsasən sahibkarlıq fəaliyyətinin həyata keçirilməsi üçün tələb olunan xüsusi razılıq (lisenziya), sertifikat, şəhadətnamə və digər sənədlərin elektron qaydada verilməsini təmin etmək məqsədi ilə Azərbaycan Respublikasının İqtisadiyyat Nazirliyi və Azərbaycan Respublikasının Prezidenti yanında Vətəndaşlara Xidmət və Sosial İnnovasiyalar üzrə Dövlət Agentliyi ilə birlikdə “Elektron lisenziya” portalının yaradılması nəzərdə tutulmuşdur. 



	16.3
	Avropa İttifaqı və İqtisadi Əməkdaşlıq və İnkişaf Təşkilatının (OECD) üzvü olan ölkələrdə uyğunluq və keyfiyyət sertifikatı almış məhsulların Azərbaycana idxalı zamanı onların yenidən sertifikatlaşdırılması üzrə tələblərin ləğv edilməsinə və ya yüngülləşdirilməsinə dair təkliflərin verilməsi

	Bu bəndin icrası məqasədi ilə Ümumdünya Ticarət Təşkilatının tələblərinə uyğun olaraq “Texniki tənzimləmə” haqqında qanun layihəsi hazırlanmışdır. Yeni qanunun qəbul edilməsi ilə uyğunluq sənədlərinin Azərbaycan Respublikasının ərazisində tanınması ilə bağlı qabaqcıl dünya təcrübəsi əsasında yeni mexanizm tətbiq ediləcəkdir. Bununla OECD ölkələrinin uyğunluq sənədlərinin Azərbaycan ərazisində tanınması asanlaşacaq. Bundan əlavə “Gömrük sistemində islahatların davam etdirilməsi ilə bağlı əlavə tədbirlər haqqında” Azərbaycan Respublikası Prezidentinin 2016-cı il 4 marttarixli Sərəncamına əsasən gömrük sərhədindən mal dövriyyəsini sürətləndirmək məqsədi ilə beynəlxalq təcrübədə qəbul olunmuş və Azərbaycan Respublikasının tərəfdar çıxdığı beynəlxalq müqavilələrlə müəyyən edilmiş ekvivalentlik prinsipinə uyğun olaraq ixracatçı ölkə tərəfindən əvvəlcədən verilən baytarlıq, fitosanitar, gigiyenik və digər sertifikatların (şəhadətnamələr) Azərbaycan Respublikasında tanınması təmin edilmişdir. 



	16.4
	“İcazələrin elektron informasiya portalı”nın fəaliyyətinin təmin və təşviq edilməsi, yeni qəbul olunmuş icazə xarakterli sənədlər barədə məlumatların və qanunvericilik aktlarının layihələrinin portala daxil edilməsi

	Bu bəndin icrası məqsədi ilə Azərbaycan Respublikasının İqtisadiyyat Nazirliyi tərəfindən 2012-ci il 10 aprel tarixli “İcazələrin elektron informasiya portalı”nın idarə olunması məsələlərinin tənzimlənməsi haqqında” əmr imzalanmışdır. Elektron portala hesabat dövründə 131 qanunvericilik aktın layihəsi daxil edilmiş və yalnız 2015-ci ildə isə 200 mindən çox istifadəçi portala müraciət etmişdir.  


	17. Vergi nəzarəti və yoxlamalarının səmərəliliyinin artırılması



	17.1
	Vergi auditinin seçim prosesinin avtomatlaşdırılması və seçim standartlarının hazırlanması

	Bu bəndin icrası məqsədi ilə Azərbaycan Respublikasının Vergilər Nazirliyinin 2013-cü il 6 mart tarixli əmri ilə təsdiq edilmiş “Vergi auditinin keçirilməsi Qaydaları”na uyğun risk modellərinə əsaslanan 6 risk modeli standartı müəyyən edilmiş və  AVİS-in audit modulunda seçim prosesinin tamamilə avtomatlaşdırılması təmin edilmişdir. 


	17.2
	Kameral və səyyar vergi yoxlamalarının həyata keçirilməsi üçün standart göstəricilər sisteminin və proqram təminatının işlənib hazırlanması

	Bu bəndin icrası məqsədi ilə Azərbaycan Respublikasının Vergilər Nazirliyinin sistemində səyyar vergi yoxlaması aparılacaq vergi ödəyicilərinin seçilməsi risk faktorunun qiymətləndirilməsi sisteminə əsaslanan  avtomatlaşdırılmış seçmə metodu ilə həyata keçirilməsi təmin edilmişdir. "Vergi auditinin keçirilməsi qaydaları" ilə növbəti səyyar vergi yoxlamalarının keçirilməsi məqsədilə 4 seçim metodu hazırlanmışdır. Bu  metodlar əsasında proqram təminatlı modellərlə audit seçiminin aparılması məqsədilə AVİS-in audit modulunda bir-birindən asılı olmayaraq ayrıca fəaliyyət göstərən 6 risk modeli üzrə seçimin aparılması təmin edilmişdir. Aparılan seçimin nəticəsində avtomatlaşdırılmış şəkildə hesablanan yekun risk balları növbəti səyyar vergi yoxlamalarının keçirilməsi üçün əsas kimi götürülür.    



	17.3
	Vergi ödəyicilərinin zəruri məlumatla təmin edilməsinin və vergi ödəyiciləri arasında təbliğat işinin təkmilləşdirilməsi

	2015-ci il ərzində vergi ödəyicilərinə xidmət strukturlarında və vergi ödəyicilərinə xidmət mərkəzlərində ümumilikdə 278,295 vergi ödəyicisi qəbul edilmiş və onlara 599,056 sayda müxtəlif növ vergi xidmətləri göstərilmişdir. 195 Telefon məlumat xidməti tərəfindən vergi ödəyiciləri və vətəndaşların 238,666 müraciəti, o cümlədən avtomatik rejimdə 64,576 müraciət, birbaşa əlaqə zamanı isə müfəttiş-operatorlar tərəfindən 174090 müraciət cavablandırılmışdır. Eyni zamanda Vergilər Nazirliyinin internet səhifəsinə 3,5 milyon nəfər şəxs müraciət etmiş və “Sual-cavab” bölməsinə daxil olmuş 2236 müraciətin  cavablandırılması təmin edilmişdir. Hesabat ilində vergi qanunvericiliyi və inzibatçılığı sahəsində vergi ödəyiciləri üçün zəruri informasiyanı əks etdirən 14 adda kiçik həcmli buklet, kitabça və jurnal ümumilikdə 146,800 nüsxədə nəşr etdirilmiş və onların vergi ödəyicilərinə çatdırılması təmin edilmişdir. 


	17.4
	Vergi Məcəlləsi üzrə korrupsiyaya şərait yaradan hallar üzrə risk təhlilinin aparılması

	Bu bəndin icrası məqsədi ilə Azərbaycan Respublikasının Vergi Məcəlləsi üzrə korrupsiyaya şərait yaradan hallar üzrə risk təhlili aparılmış və nazirliyin strukturları tərəfindən təqdim edilmiş müvafiq təkliflər əsasında “Azərbaycan Respublikasının Vergi Məcəlləsində dəyişikliklər edilməsi barədə” Azərbaycan Respublikasının Qanun layihəsi hazırlanmışdır.


	17.5
	Vergi bəyannamələrinin təqdim edilmə dövriliyinin azaldılması ilə bağlı təkliflərin verilməsi

	Bu bəndin icrası məqsədi ilə Vergilər Nazirliyi tərəfindən mütəmadi təhlilər aparılmış və müzakirələr keçirilmişdir. Nazirlik tərəfindən ilkin olaraq mədən vergisi üzrə bəyannamələrin təqdim edilmə dövrülüyünün azaldılması ilə bağlı təkliflər hazırlanmışdır. 


	18. Özəlləşdirmə prosesində şəffaflığın artırılması



	18.1
	Hərracların təşkili zamanı elektron idarəetmə sisteminin tətbiq edilməsi

	Bu bəndin icrası məqsədi ilə Azərbaycan Respublikasının Əmlak Məsələləri Dövlət Komitəsi tərəfindən 27-si interkativ xidmət olmaqla 31 elektron xidmət vətəndaşların istifadəsinə verilib. Elektron xidmətlər dövlət əmlakının özəlləşdirilməsi, idarə edilməsi, daşınmaz əmlakın qeydiyyatı ilə bağlıdır. İnteraktiv xidmətlərə isə səhmdar cəmiyyətlərin səhmlərinin, kiçik dövlət müəssisə və obyektlərin, yarımçıq tikililərin, dövlət qurumlarının balansında olan nəqliyyat vasitələrinin özəlləşdirilməsinə dair keçirilən hərraclarla bağlı olan xidmətlərdir. Bu xidmətlər dövlət əmlakının özəlləşdirilməsi ilə bağlı hərraclarda iştirak üçün sifarişlərin elektron qaydada qəbuluna imkan verir.



	18.2
	Vətəndaşların real vaxt rejimində hərraclarda qeydiyyatdan keçməsinin təmin edilməsi

	Bu bəndin icrası məqsədi ilə Azərbaycan Respublikasının Əmlak Məsələləri Dövlət Komitəsinin təqdim etdiyi elektron xidmətlər artıq dövlət əmlakının özəlləşdirilməsi ilə bağlı hərraclarda iştirak üçün sifarişlər elektron qaydada qəbulu təmin edilmişdir. Komitə 2015-ci ildən  üçün vətəndaşların real vaxt rejimində hərraclarda qeydiyyatdan keçməsinin təmin edilməsi ilə bağlı bir sıra tədbirlər həyata keçirmişdir. Bundan əlavə, müsadirə əsasında dövlət mülkiyyətinə keçən əmlakların özəlləşdirilməsi ilə bağlı keçirilən hərraclarda iştirakla bağlı sifarişlər də elektron qəbul edilir. Elektron xidmətlər portalında dövlət əmlakının icarəyə verilməsi müqavilələri üzrə icarə haqqı borcunun öyrənilməsi ilə bağlı elektron xidmət də fəaliyyət göstərir. Hərracların Təşkili üzrə Auksion Mərkəzinin internet səhifəsi vasitəsi ilə dövlət əmlakının özəlləşdirilməsi ilə bağlı keçirilən hərrac qaydaları, bu sahədəki qanunvericilik, dövlət əmlakının özəlləşdirilməsi ilə bağlı keçirilən hərraclar və onların nəticələri, özəlləşdirməyə çıxarılan müəssisələr barədə məlumatlarla tanış olmaq mümkündür.



	19. Gömrük tarif və rüsumlarının toplanması prosesinin təkmilləşdirilməsi



	19.1
	Gömrük rüsum və tarifləri barədə məlumatların internet informasiya ehtiyatlarında yerləşdirilməsi

	Gömrük rüsum və tarifləri barədə məlumatlar Azərbaycan Respublikasının Gömrük Komitənin internet informasiya ehtiyatlarında yerləşdirilmiş və bu sahədə qanunvericilikdə edilən dəyişikliklər əsasında  operativ olaraq yenilənməsi təmin edilmişdir. Xarici iqtisadi fəaliyyət iştirakçıları üçün “Malların nomenklaturası” elektron gömrük xidməti istifadəyə verilmişdir ki, bu xidmət vasitəsi ilə şəxslər onları maraqlandıran malın koduna və ya adına görə həmin mala tətbiq olunan tarif dərəcələri və qanunvericiliklə müəyyən olunmuş digər ödənişlər haqqında çevik məlumat əldə edə bilərlər. Bundan əlavə, Respublika ərazisinə minik avtomobilləri idxal edən şəxslər gömrük orqanına getmədən Komitənin internet saytına müraciət edərək, “﻿Yüngül minik nəqliyyat vasitələrinin idxalı ilə bağlı gömrük ödənişlərinin hesablanması” elektron gömrük xidməti vasitəsi ilə rəsmiləşdirmə zamanı ödəyəcəkləri rüsum və yığımları özləri əvvəlcədən hesablaya bilərlər.

    

	19.2
	Gömrük ödənişlərində nağdsız ödəniş sisteminə keçilməsinin təmin edilməsi

	Gömrük ödənişlərinin onlayn formada nağdsız həyata keçirilməsi üçün “E-Gömrük Ödənişləri” elektron gömrük xidməti istifadəyə verilmiş, gömrük ödənişlərinin Azərbaycan Respublikasının Mərkəzi Bankının Kütləvi Ödənişlər üzrə Mərkəzləşdirilmiş İnformasiya sistemi (KÖMİS) üzərindən həyata keçirilməsi təmin edilmişdir.



	19.3
	Gömrük orqanlarının qərarlarından verilən şikayətlərə baxılması işinin təkmilləşdirilməsi

	Bu bəndin icrası məqsədi ilə kargüzarlıq işini müasir texnologiyalar əsasında avtomatlaşdırılmış vahid forma və sistem üzrə aparılmasını təmin edən «VAİS-Kargüzarlıq» avtomatlaşdırılmış idarəetmə sisteminin və Azərbaycan Respublikasının Gömrük Komitəsinin rəsmi internet səhifəsinin imkanlarını daha genişləndirilmişdir. Belə ki, Gömrük Komitəsinin internet səhifəsində Komitənin sədri ilə birbaşa virtual əlaqə yaratmaq və müraciətlərini birbaşa daxili nəzarət funksiyasını həyata keçirən Daxili Təhlükəsizlik İdarəsinə yönəltmək imkanı vətəndaşların üzləşə biləcəkləri problemlərin operativ həllini təmin etmişdir. 



	19.4
	Gömrük sərhədində mal dövriyyəsinin sürətləndirilməsi və sahibkarlıq subyektləri üçün əlverişli şərait yaradılması

	Bu bəndin icrası məqsədilə “e-ilkin məlumatlandırma” elektron gömrük xidməti istifadəyə verilmiş və sahibkarlara Azərbaycan Respublikasının gömrük sərhədindən keçirəcək mal və nəqliyyat vasitələri haqqında sərhəd gömrük orqanlarını elektron qaydada əvvəlcədən məlumatlandıra imkanı təmin edilmişdir. Eyni zamanda xarici iqtisadi fəaliyyət iştirakçılarına malların və nəqliyyat vasitələrininin internet üzərindən bəyan edilməsini təmin edən yeni elektron xidməti fəaliyyətə başlamışdır. Mal və nəqliyyat vastələrinin sərhəddən keçidinə, buraxılışına və sərhəd keçidindən buraxılışına qədər keçən vaxtların müəyyən edilməsi və statistik məlumatların təhlili əsasında mal və nəqliyyat vasitələrinin sərhəd keçidinin daha keyfiyyətli idarə olunması məqsədi ilə Ümumdünya Gömrük Təşkilatının metodologiyası əsasında yeni hazırlnamış “Sərhədkeçmə vaxtının ölçülməsi (TRS)” layihəsinin avtomobil yolları ilə daşınan mallara nəzarət üzrə bütün sərhəd gömrük buraxılış məntəqələrində tətbiqi təmin edilmişdir. 

Gömrük sərhədində mal dövriyyəsinin sürətləndirilməsi və sahibkarlıq subyektləri üçün əlverişli şərait yaradılması məqsədi ilə bir sıra ölkələrlə ikitərəfli qaydada hər iki dövlətin gömrük sərhədini keçən mal və nəqliyyat vasitələri haqqında məlumatların mübadiləsinin təşkili üzrə tədbirlər həyata keçirilmişdir. Sərhəd buraxılış məntəqələrində quraşdırılan yeni rentgen avadanlıqları vasitəsi ilə iri həcmli yük avtomaşınları və yük vaqonları yükü boşaldılmadan tez bir zamanda gömrük nəzarətindən keçirilməsi təmin edilmişdir. 



	20. Şəhərsalma və tikinti qanunvericiliyinin və bu sahədə inzibati idarəçiliyin təkmilləşdirilməsi



	20.1
	Tikintiyə icazə, tikintiyə nəzarət və tikintinin istismarına icazə ilə bağlı səmərəli inzibati idarəçiliyin yaradılması, bu sahədə “bir pəncərə” sisteminin tətbiqi ilə bağlı təkliflərin verilməsi

	Azərbaycan Respublikasının Şəhərsalma və Tikinti Məcəlləsində şəhərsalma və tikinti fəaliyyəti, o cümlədən tikilən, istismar edilən və sökülən tikinti obyektlərinin qeydiyyatının vahid informasiya bazası ilə həyata keçirilməsi ilə bağlı müddəalar yer almışdır. Eyni zamanda Nazirlər Kabinetinin 2015-ci il 12 yanvar tarixli 4 nömrəli Qərarı ilə “Tikintilərin Dövlət reyestrinə daxil edilən məlumatların tərkibi, həmin məlumatların təqdim edilməsi və reyestrin aparılması Qaydaları” təsdiq edilmişdir. Bu qaydalar şəhərsalma və tikinti fəaliyyətinin vahid informasiya təminatı sisteminin tərkib hissəsi olmaqla, reyestrə daxil edilən məlumatların tərkibini, həmin məlumatların təqdim edilməsi və reyestrin aparılması qaydalarını tənzimləyir.

“Dövlət şəhərsalma nəzarətinin həyata keçirilməsi qaydaları” yenidən hazırlanaraq Azərbaycan Respublikası Prezidentinin 24 noyabr 2014-cü il tarixli 375 nömrəli Fərmanı ilə təsdiq edilmişdir. Yeni Qaydalara əsasən dövlət şəhərsalma nəzarətinin səyyar və kameral qaydada aparılması nəzərdə tutulmuşdur. Səyyar qaydada nəzarət şöbə əməkdaşlarının müvafiq araşdırmalar aparmaq üçün şəhər və rayonlara ezam olunması yolu ilə, kameral nəzarət isə Tikintilərin dövlət reyestrinə daxil olunan məlumatların araşdırılması vasitəsi ilə həyata keçirilir. 


	20.2
	Şəhərsalma və tikinti fəaliyyətində şəffaflığın və ictimaiyyətin iştirakının təmin edilməsi

	2013-cü il 01 yanvar tarixdən qüvvəyə minmiş Şəhərsalma və Tikinti Məcəlləsinin 29-cu maddəsinin tələbinə əsasən sifarişçi ərazi planlaşdırılması sənədlərinin ilkin layihəsini izahatla birlikdə tanış olmaq üçün ictimaiyyətə təqdim etməlidir. Ərazi planlaşdırılması sənədlərinin ilkin layihəsi ilə tanış olmaq üçün 60 gün müddət müəyyən edilir. Müəyyən edilmiş müddət ərzində ilkin layihəyə dair etiraz və təkliflər nəzərdə tutulan planlaşdırma ilə maraqlarına toxunulan şəxslər tərəfindən təqdim oluna bilər. Təqdim olunmuş etiraz və təklifləri nəzərə almaqla sifarişçi ərazi planlaşdırılması sənədlərinin yekun layihəsini hazırlayır. Sifarişçi tərəfindən etiraz və təkliflərə baxılmasının nəticələri haqqında ümumiləşdirilmiş hesabat hazırlanır və ərazi planlaşdırılması sənədlərinə əlavə edilir.



	20.3
	Şəhərsalma və Tikinti Məcəlləsinin tələbləri barədə vətəndaşların maarifləndirilməsi üzrə tədbirlərin həyata keçirilməsi

	Bu bəndin icrası ilə əlaqədar olaraq Şirvan, Naftalan, Qusar, Mingəçevir, Göygöl şəhərlərinin Baş planlarının ilkin layihələri yerli icra hakimiyyətlərinin rəhbərlərinin, vətəndaş cəmiyyəti institutlarının və ictimaiyyətin iştirakı ilə müzakirələrdən keçirilmiş və şəhərlərin kadastr planı barədə ictimaiyyətə ətraflı məlumat verilmişdir. Əlavə olaraq, 2015-ci il ərzində Naftalan, Şəmkir, Göyçay, Ağcabədi, Xaçmaz və Səlyan şəhərlərinin Baş planlarının ilkin layihəsinin ictimai müzakirəsi müvafiq olaraq qeyd olunan şəhərlərdə keçirilmişdir. 



	20.4
	Şəhərsalma və tikinti fəaliyyəti sahəsində elektron hökumət prinsiplərinin tətbiqi ilə bağlı təkliflərin verilməsi

	Bu bəndin icrası məqsədi ilə Dövlət Şəhərsalma və Arxitektura Komitəsi tərəfindən “Dövlət standartlarına uyğun olaraq I və II məsuliyyət səviyyəli bina və qurğuların layihələndirilməsi fəaliyyəti ilə məşğul olmaq üçün hüquqi və fiziki şəxslərə xüsusi razılıq (lisenziya) verilməsi üçün müraciətin və sənədlərin qəbulu” üzrə xidmətin elektronlaşdırılması təmin edilmişdir. Eyni zamanda Azərbaycan Respublikası Fövqəladə Hallar Nazirliyinin Tikintidə Təhlükəsizliyə Dövlət Nəzarəti Agentliyi tərəfindən şəhərsalma və tikinti fəaliyyəti ilə müraciət və sənədlərin qəbulu elektron formada istifadəçilərə təqdim edilmişdir. 


	21. Təhsil müəssisələrində idarəetmə mexanizminin təkmilləşdirilməsi



	21.1
	Təhsil müəssisələrində imtahan prosesində şəffaflığın artırılması

	Bu bəndin icrası məqsədi ilə Azərbaycan Respublikası Prezidentinin 2012-ci il 19 aprel tarixli 611 nömrəli Fərmanına əsasən 2012-ci ildən etibarən ümumi təhsili həyata keçirən təhsil müəssisələrində ümumtəhsil fənləri üzrə təhsilalanların biliyinin yekun qiymətləndirilməsi (attestasiyası) Tələbə Qəbulu üzrə Dövlət Komissiyası tərəfindən aparılması təmin edilmişdir.


	21.2
	Ali təhsil müəssisələrində şikayətlərə baxılmasının səmərəliliyinin artırılması

	Bu bəndin icrası məqsədi ilə bütün ali təhsil müəssisələrində qaynar xətt xidməti yaradılmış və bu xidmətini həyata keçirən əməkdaşlarla təlimlər keçirilmişdir. Hər tədris ilində imtahan sessiyaları dövründə Təhsil Nazirliyinin əmri ilə imtahan prosesinə nəzarət etmək üçün xüsusi komissiya yaradılır, həmin komissiyanın tərkibinə ictimaiyyətin nümayəndələri, təhsil ekspertləri və valideynlər cəlb edilir. Eyni zamanda imtahan sessiyaları zamanı ali təhsil müəssisələrində etimad poçtu yaradılır və tələbələr həmin poçt vasitəsilə öz şikayətlərini bildirilirlər.  



	21.3
	Müəllimlərin etik davranış qaydalarının qəbul edilməsi

	Bu bəndin icrası məqsədi ilə Azərbaycan Respublikası Təhsil Nazirliyi tərəfindən “Müəllimlərin etik davranış qaydaları”nın layihəsi hazırlanmışdır. Sənəd ictimai müzakirəyə təqdim edilmiş, rəy və təkliflər təhlil edildikdən sonra sənədin yekun variantı hazırlanmışdır. Azərbaycan Respublikası Təhsil Nazirliyinin 16 may 2014-cü il tarixli 600 nömrəli əmri ilə “Müəllimlərin etik davranış qaydaları” təsdiq edilmişdir. Sənəd icra üçün bütün yerli təhsili idarəetmə orqanlarına və təhsil müəssisələrinə göndərilməsi təmin edilmişdir.



	21.4
	Vakant müəllim yerləri barədə məlumatların Təhsil Nazirliyinin rəsmi internet səhifəsində və mətbu orqanında dərc edilməsi

	Bu bəndin icrası məqsədi ilə 2015-ci ildə vakansiyaların müəyyənləşdirilməsi və təqdim edilməsi sahəsində qaydalar təkmilləşdirilmişdir. Belə ki, xüsusi proqram təminatı hazırlanaraq hər bir yerli təhsil orqanına və təhsil müəssisəsinə onlayn rejimdə vakansiyaların bazaya daxil edilməsi imkanı yaradılmışdır. Təhsil Nazirliyi isə fənn üzrə mövcud dərs yükünün təhlili, müəllimlərin orta dərs yükü, təqdim edilən vakansiyaların əsaslı olub-olmamasını araşdırmaq imkanı əldə etmişdir. Tətbiq edilən yenilik ehtiyac olmadan vakansiyaların yaradılması və mövcud vakansiyaların gizlədilməsinin qarşısının alınmasına yönəlmişdir. “Respublikanın ümumi təhsil müəssisələrinə və peşə liseylərinə müəllimlərin işə qəbulu Qaydaları”na uyğun olaraq vakant yerlər barədə məlumatlar Təhsil Nazirliyinin rəsmi internet saytında “Müəllimlərin işə qəbulu” bölməsində və miq.edu.az. saytında elan edilmişdir. 2015-2016-cı dərs ilinə ölkənin ümumi təhsil müəssisələri və peşə liseyləri üzrə 3462 vakant müəllim yeri müsabiqəyə çıxarılmışdır.



	21.5
	Vakant elan edilmiş yerlərə müəllimlərin işə götürülməsi üçün mərkəzləşdirilmiş və şəffaf əsaslarla imtahanların keçirilməsi

	Bu bəndin icrası məqsədi ilə müəllimlərin işə qəbulu sahəsində İKT-nin geniş tətbiqini nəzərdə tutan şəffaf, obyektiv və çevik mexanizm yaradılmışdır. Sənədlərin qəbulu və imtahanın təşkili elektronlaşdırılmışdır, imtahan başa çatan kimi iştirakçının nəticəsi ilə tanış olması mümkün olur, İmtahan başa çatdıqdan dərhal sonra proqram təminatı vasitəsilə yerləşdirmə aparılır, vakant yer tutmaq və ya tutmamaq, vakant yer tutmayan iştirakçının seçdiyi yerlərə kimin, hansı nəticə ilə işə qəbul olunduğu barədə məlumatlar hər bir iştirakçının “şəxsi səhifəsi”nə, eyni zamanda sms vasitəsilə mobil telefona göndərilir. 2015-2016-cı dərs ilində mərkəzləşdirilmiş müsabiqə nəticəsində 3068 müəllim işə qəbul edilmişdir. Eyni zamanda müəllimlərin iş yerinin dəyişdirilməsi sahəsində pərakəndəlik aradan qaldırılmış, vahid meyarlar əsasında mərkəzləşdirilmiş müsabiqə mexanizmi tətbiq edilməklə 175 nəfər iş yerini dəyişmişdir.



	21.6
	Müəllimlərin müsabiqədənkənar işə qəbulu ilə əlaqədar məsuliyyətin müəyyən edilməsi üzrə təkliflərin verilməsi

	Bu bəndin icrası məqsədi ilə Azərbaycan Respublikası Təhsil Nazirliyinin 24 iyun 2013-cü il tarixli 712 nömrəli əmri ilə “Azərbaycan  Respublikası Təhsil Nazirliyi sisteminə daxil olan ümumi təhsil və ilk peşə-ixtisas təhsili müəssisələrinin müəllimlərə tələbatının müəyyənləşdirilməsi və müəllimlərin işə qəbulu” haqqında qaydalar təsdiq olunmuşdur. Qaydaların 4-cü bəndində qaydalara riayət edilməsi və müəllimlərin işə qəbulu ilə əlaqədar məsuliyyət müəyyən edilmişdir.



	21.7
	Müəllimlərin əməkhaqlarının artırılmasına və sosial təminatının gücləndirilməsinə dair təkliflərin təqdim edilməsi

	Azərbaycan Respublikasının Təhsil Nazirliyinin təklifinə əsasən Nazirlər Kabinetinin 15 avqust 2014-cü il tarixli 279 nömrəli qərarı ilə kənd məktəblərində işə başlayan gənc müəllimlərə tətbiq edilən güzəştlərin və stimullaşdırıcı tədbirlərin həcmi və müddəti artırılmışdır (kommunal xidmətlərin və yaşayış yerinin kirayə haqqını ödəmək üçün kompensasiya 40 manatdan 60 manata, əməkhaqqına əlavə 70 manatdan 100 manata, həvəsləndirmə tədbirlərinin tətbiqi müddəti 3 ildən 5 ilə çatdırılmışdır). 2015-ci ildə 1800 nəfər gənc müəllimə həvəsləndirmə tədbirləri tətbiq edilmişdir. Hazırda həvəsləndirmə tədbirləri tətbiq edilmiş müəllimlərin ümumi sayı 4 mindən çoxdur. Azərbaycan Respublikasının Prezidenti tərəfindən “Dövlət ümumi təhsil müəssisələrində çalışan bilik və bacarıqlarının diaqnostik qiymətləndirilməsi aparılan müəllimlərin dərs yükünün və əməkhaqqının artırılması haqqında” 16 yanvar 2015-ci il tarixli Sərəncam imzalanmışdır. Sərəncama əsasən, 2015-ci ilin yanvar ayından Bakı şəhərində diaqnostik qiymətləndirmədən keçən 30 min müəllimin həftəlik dərs yükü norması 1,5 dəfə, aylıq vəzifə maaşı 2 dəfə artırılmışdır. 



	22. Səhiyyə sahəsində idarəetmə mexanizminin təkmilləşdirilməsi



	22.1
	Səhiyyə sistemində icbari tibbi sığorta sisteminin tətbiqi ilə əlaqədar tədbirlərin sürətləndirilməsi

	Səhiyyə sistemində icbari tibbi sığorta sisteminin tətbiqi üzrə tədbirlərin sürətləndirilməsi ilə əlaqədar olaraq Azərbaycan Respublikası Prezidentinin 2016-cı il 15 fevral tarixli 765 nömrəli Fərmanı ilə Azərbaycan Respublikasının Nazirlər Kabineti yanında İcbari Tibbi Sığorta üzrə Dövlət Agentliyinin Əsasnaməsi və strukturu təsdiq edilmişdir. Sözügedən Fərmanın icrasının təmin edilməsi məqsədi ilə Azərbaycan Respublikası Nazirlər Kabinetinin 2016-cı il 18 mart tarixli 136 nömrəli Qərarı ilə Agentliyin işçilərinin say həddi müəyyənləşdirilmişdir. Cari ilin 15 fevral tarixindən etibarən Agentlik tərəfindən icbari tibbi sığortanın tətbiqinə dair araşdırmalar aparılmış, beynəlxalq təcrübə təhlil edilmiş və icbari tibbi sığorta sahəsində tanınmış mütəxəssislər cəlb edilərək onların rəsmi rəyləri əldə edilmişdir. Tibbi xidmət təchizatçılarının fəaliyyətinin yeni maliyyələşmə prinsiplərinə uyğunlaşdırılması və sınaqdan keçirilməsi, mövcud maliyyələşmə sistemində boşluqların daha ətraflı şəkildə təhlili və öyrənilməsi, həmçinin, icbari tibbi sığortanın ölkə miqyasında uğurlu tətbiqi məqsədilə aidiyyəti orqanlar ilə razılaşdırmaqla ilkin dövrdə icbari tibbi sığortanın pilot layihə qaydasında həyata keçirilməsi planlaşdırlır. Bununla bağlı Agentlik tərəfindən müvafiq normativ hüquqi aktın layihəsi hazırlanmış və razılaşdırılması üçün aidiyyəti orqanlara göndərilmişdir.


	22.2
	Həkimlərin etik davranış kodeksinin təşviqatı üzrə treninq və təlimlərin keçirilməsi

	Bu bəndin icrası məqsədi ilə Səhiyyə Nazirliyi tərəfindən nazirliyinin aparatının, Bakı şəhər Baş Səhiyyə İdarəsi və Sumqayıt şəhər Səhiyyə Şöbəsinin əməkdaşları üçün etik davranış qaydalar, maraqlar toqquşmasının qarşısının alınması və korrupsiyaya qarşı mübarizəyə dair təlim və treninqlər keçirilmişdir. 



	22.3
	Vakant həkim yerləri barədə məlumatların Səhiyyə Nazirliyinin rəsmi internet səhifəsində və mətbu orqanında dərc edilməsi

	Vakant həkim yerləri barədə elanlar mütəmadi olaraq Səhiyyə Nazirliyinin rəsmi internet səhifəsində “vakant iş yerlərinə müsabiqə elanları” bölməsinə yerləşdirilmiş və mətbuatda dərc edilmişdir. 



	22.4
	Vakant elan edilmiş yerlərə həkimlərin mərkəzləşdirilmiş qaydada və şəffaf əsaslarla test və müsahibə üsulu ilə işə götürülməsinin təmin edilməsi

	Azərbaycan Respublikası Səhiyyə Nazirliyinin Kollegiyasının 2013-cü il 18 yanvar tarixli 3 nömrəli qərarına əsasən Səhiyyə Nazirliyinin tabeçiliyində olan tibb müəssisələrində vakant elan edilmiş yerlərə həkimlərin işə qəbulu mərkəzləşdirilmiş qaydada aparılır. Eyni zamanda vakant vəzifələrə qəbul prosesi tam elektronlaşdırılıb. Bundan əlavə işə qəbul prosesində vətəndaş cəmiyyəti institutlarının, kütləvi informasiya vasitələrinin nümayəndələrinin test imtahanları və müsahibəni müşahidə imkanı təmin edilmişdir. Qeyd edilməlidir ki, yalnız 2015-ci ildə 258 həkim test və müsahibə yolu ilə işlə təmin edilmişdir.  



	22.5
	Həkimlərin müsabiqədənkənar işə qəbulu ilə əlaqədar məsuliyyətin müəyyən edilməsi üzrə təkliflər verilməsi

	Səhiyyə Nazirliyi tərəfindən həkimlərin müsabiqədənkənar işə qəbulu ilə əlaqədar məsuliyyətin müəyyən edilməsi üzrə bağlı təkliflər hazırlanaraq aidiyyəti dövlət orqanına təqdim edilmişdir.

 

	22.6
	Həkimlərin əməkhaqlarının artırılmasına və sosial təminatının gücləndirilməsinə dair təkliflərin təqdim edilməsi

	Həkimlərinin əmək haqlarının artırılmasına və sosial təminatının gücləndirilməsinə dair Səhiyyə Nazirliyi müvafiq təkliflər hazırlanaraq Azərbaycan Respublikasının Nazirlər Kabinetinə təqdim edilmişdir. 



	23. Dövlət müəssisələrində korporativ idarəetmə prinsiplərinin tətbiqinin təkmilləşdirilməsi



	23.1
	Korporativ idarəetmə prinsiplərinin dövlət müəssisələrində tətbiqi sahələrinin araşdırılması və bununla bağlı təlimlərin keçirilməsi

	Bu bəndin icrası məqsədi ilə Azərbaycan Respublikasının İqtisadiyyat Nazirliyi tərəfindən dövlət müəssisələrində korporativ idarəetmə sisteminin tətbiqi ilə bağlı korporativ idarəetmə standartları hazırlanmışdır. Yeni metodologiya əsasında 30-da çox təşkilatda müvafiq qiymətləndirmələr aparılmışdır. Qiymətləndirmənin nəticələrinə əsasən, "Təsərrüfat cəmiyyətlərində korporativ idarəetmənin "Azərbaycan Korporativ İdarəetmə Standartları"na uyğun təşkilinin qiymətləndirilməsi üzrə Cədvəl" tərtib olunmuşdur. Korporativ idarəetmə prinsiplərinin dövlət müəssisələrində tətbiqi istiqamətində müvafiq araşdırmalar aparılmış və keçiriləcək təlimlərin mövzuları müəyyən edilmişdir. İqtisadiyyat Nazirliyi tərəfindən korporativ idarəetmə prinsiplərinin dövlət müəssisələrində tətbiqi ilə bağlı “Korporativ idarəetməyə giriş və korporativ idarəetmənin anlayışı, dövlət müəssisələrinin spesifikliyi”, “Müşahidə (Direktorlar) Şurası və onun formalaşdırılması” “İdarə heyətinin formalaşdırılması”, “Audit fəaliyyəti”, “Mükafatlandırma siyasəti”, “Maraqların toqquşması və onun həlli”, “Daxili nəzarət. Risklərin idarə olunması. Məsuliyyət”, “Korporativ sosial məsuliyyət və maraqlı şəxslər” mövzularında 8 təlim keçirilmişdir. Təlimlərdə aidiyyəti dövlət orqanlarının və 21 dövlət şirkətinin nümayəndəsinin iştirakı təmin edilmişdir. 


	23.2
	Dövlət müəssisələrinə dövlət büdcəsindən ayrılan vəsaitdən, o cümlədən maliyyə yardımlarından səmərəli istifadə ilə bağlı təkliflərin hazırlanması

	Bu bəndin icrası ilə əlaqədar olaraq müvafiq araşdırmalar aparılaraq bir sıra dövlət müəssisələrinin təsərrüfat fəaliyyətinin təkmilləşdirilməsi məqsədilə təkliflər hazırlanmış və Azərbaycan Respublikasının Nazirlər Kabinetinə təqdim olunmuşdur.



	23.3
	Dövlət müəssisələrinin öz fəaliyyəti barədə illik məruzələr tərtib etməsi və ictimaiyyətə açıqlaması

	Bir sıra dövlət müəssisələri öz fəaliyyəti barədə illik hesabatlar hazırlayaraq internet səhifələrində dərc etmişlər. Komissiya qeyd edir ki, aidiyyəti dövlət müəssisələri öz fəaliyyətləri barədə illik məruzələr hazırlamalı və bununla bağlı məlumatları ictimaiyyətə təqdim etməlidir. 



	24. Kommunal xidmətlərin təkmilləşdirilməsi



	24.1
	Elektrik enerjisinin, təbii qazın və suyun istehlakı və haqqının ödənilməsi sahəsində smart kart tipli sayğacların quraşdırılması prosesinin başa çatdırılması

	2016-cı ilin yanvar ayının 1-nə olan statistikaya əsasən ölkə üzrə təbii qazla təmin olunan abonentlərin sayı 1,835,173-ə çatdırılmış, 1,377,246 abunəçiyə su təchizatı və kanalizasiya xidməti göstərilməsi təmin edilmişdir. Hesabat dövründə Bakı şəhəri və Abşeron yarımadası üzrə xidmət göstərilən ərazilərdə 40764 ədəd, regionlarda isə 11595 ədəd smart-kart sayğacı quraşdırılmışdır. Ümumilikdə smart sayğacların tətbiqinə başlanıldığı 2012-ci ildən indiyədək quraşdırılmış sayğacların sayı 404,702-ə çatdırılmışdır. 


	24.2
	Elektrik enerjisi, təbii qaz və su istehlakının və buna haqq ödənilməsinin qeydiyyatının aparılmasında avtomatlaşdırılmış mərkəzi kompyuter sisteminin tətbiqinin başa çatdırılması

	Elektrik enerjisi, təbii qaz və su istehlakçılarının qeydiyyatının aparıldığı abonent bazası avtomatlaşdırılmış, bu sisteminin bütün regionları əhatəsi ilə bağlı bir sıra tədbirlər həyata keçirilmişdir. 



	24.3
	Hündürmərtəbəli yeni yaşayış binalarının qazla təminatı ilə əlaqədar məsələlərin həll edilməsi

	Bu bəndin icrası məqsədi ilə hesabat dövründə hündürmərtəbəli yeni yaşayış binalarında olan 17 mindən çox mənzil qazla təminatı həl edilmişdir. 



	24.4
	Mənzil-kommunal təsərrüfatı sahəsində islahatların aparılması, o cümlədən bu sahədə göstərilən xidmətlərin normativ və tariflərinin optimallaşdırılması

	Bu bəndin icrası məqsədi ilə Azərbaycan Respublikası Prezidentinin 2016-cı il 4 may tarixli Fərmanı ilə “ASAN Kommunal” mərkəzləri yaradılmışdır. “ASAN Kommunal” mərkəzlərinin yaradılmasına əsas məqsədi kommunal sahədə xidmətlərin göstərilməsində idarəetmənin optimallaşdırılması və şəffaflığın artırılması, “ASAN xidmət” təcrübəsinin digər xidmət sahələrində tətbiq edilməsi, xidmətlərin daha keyfiyyətli, rahat və innovasiyaların tətbiqi ilə həyata keçirilməsi və bu sahədə vətəndaş məmnunluğunun təmin olunmasıdır. “ASAN Kommunal” mərkəzlərində “Azərişıq” Açıq Səhmdar Cəmiyyəti, “Azərsu” Açıq Səhmdar Cəmiyyəti və Azərbaycan Respublikası Dövlət Neft Şirkətinin “Azəriqaz” İstehsalat Birliyi fiziki və hüquqi şəxslərə xidmət göstərilməsi sahəsində olan xidmətləri vətəndaşlara təqdim ediləcəkdir. 


	25. Əmək və sosial təminat sahəsində idarəetmə mexanizminin təkmilləşdirilməsi



	25.1
	Qeyri-formal məşğulluğun qarşısının alınması və “kölgə iqtisadiyyatına” cəlb olunmuş işçilərin sosial hüquqlarının təmin edilməsi məqsədi ilə onların əmək fəaliyyətinin leqallaşdırılması üzrə tədbirlər görülməsi

	Bu bəndin icrası məqsədi ilə Azərbaycan Respublikasının Əmək və Əhalinin Sosial Müdafiəsi Nazirlioyi tərəfindən əmək müqavilələrinin elektron qeydiyyatı sisteminin tətbiq olunmuşdur. Eyni zamanda Azərbaycan Respublikası Nazirlər Kabinetinin 2014-cü il 6 iyun tarixli 183 nömrəli qərarı ilə “Əmək müqaviləsi bildirişinin forması və onun elektron informasiya sisteminə daxil edilməsi qaydaları, əmək müqaviləsi bildirişinin qeydiyyata alınması ilə bağlı işəgötürənə göndərilən məlumat forması, habelə qeydiyyata alınmış əmək müqaviləsi bildirişinin məlumatlarını real vaxt rejimində əldə etməklə bağlı Qaydalar” təsdiq edilmişdir.  Bundan əlavə yalnız 2014-cü ildə 37.608 əcnəbi və vətəndaşlığı olmayan şəxs tərəfindən Azərbaycan ərazisində olma, müvəqqəti və daimi yaşama qaydalarına əməl edilməməsi, habelə etibarsız sənədlərlə yaşama hallarına görə inzibati qanunvericiliyin tələblərinin pozulması halları müəyyən olunub. Dövlət Miqrasiya Xidməti tərəfindən 2014-cü ildə 12.000 əcnəbiyə haqqı ödənilən əmək fəaliyyəti ilə məşğul olmaq üçün iş icazəsi verilib. Əcnəbi işçi qüvvəsindən istifadəni tənzimləyən qaydalara riayət edilməsi ilə bağlı sahibkarlıq subyektlərində 257 yoxlama aparılıb, 164-də inzibati pozuntu aşkarlanıb və qanunsuz əmək fəaliyyəti ilə məşğul olduqları üçün 2543 əcnəbinin ölkə ərazisindən kənara çıxarılması təmin edilib.



	25.2
	Sosial yardım proqramları, sosial xidmətlər göstərilməsi, sosial və işsizlik müavinətləri üzrə daxil olan şikayətlərə baxılması işinin təkmilləşdirilməsi

	Bu bəndin icrası məqsədi ilə Azərbaycan Respublikasının Əmək və Əhalinin Sosial Müdafiəsi Nazirliyin rəhbərliyi və məsul şəxsləri tərəfindən 2015-ci ildə 26145 nəfər vətəndaş fərdi qaydada qəbul edilərək müraciətləri dinlənilib və müvafiq tədbirlər görülmüşdür. Eyni zamanda “142-Çağrı mərkəzi” tərəfindən 111,386 müraciət cavablandırılmışdır. 2015-ci ildə vətəndaşların qəbulu və onların müraciətlərinin cavablandırılması sahəsində şəffaflığın yaradılması və vətəndaşların müraciətlərinin operativ cavablandırılması məqsədilə Vətəndaşların qəbulu və müraciətlərinin qeydiyyatı alt sistemi yaradılıb.  Sistem vasitəsilə müraciətlərin təhlil edilməsi sahələr üzrə müəyyən işlərin görülməsinə şərait yaradıb. Qəbulda iştirak etmiş hər bir vətəndaş qəbul nəticəsi barədə qiymətləndirmə aparmaq imkanına malikdir. 



	25.3
	Əmək və sosial təminat sahəsində işçilərin peşəkarlığının artırılmasına və etik davranış qaydalarına dair təlimlərin keçirilməsi

	Azərbaycan Respublikası Əmək və Əhalinin Sosial Müdafiəsi Nazirliyi sistemində çalışan işçilərin qulluq etikasının və xidmətdənkənar davranış normalarının, prinsiplərinin və onlara əməl edilməsi ilə bağlı münasibətlərin müəyyən edilməsi məqsədilə Nazirliyin 11/7-0101 saylı əmri ilə “Əmək və Əhalinin Sosial Müdafiə Nazirliyinin dövlət qulluqçularının etik davranış Qaydaları” təsdiq edilmişdir. Nazirliyin struktur bölmələrində çalışan dövlət qulluqçularının peşəkarlığının artırılması məqsədilə Əmək və  Sosial Problemlər üzrə Elmi-Təqdiqat və Tədris Mərkəzi tərəfindən hər il üçün ixtisasartırma kurslarının illik planı və proqramlar tərtib edilərək təsdiq edilir. Proqram çərçivəsində etik davranış, maraqların toqquşması, informasiya azadlığı və s. mövzulara dair təlimlər keçirilmişdir. 



	25.4
	Əlilliyin müəyyən edilməsi meyarlarının beynəlxalq standartlara uyğunlaşdırılması üçün müvafiq tədbirlər görülməsi

	Bu bəndin icrası məqsədi ilə 2015-ci il 30 dekabr tarixdə Nazirlər Kabineti "Əlilliyin və sağlamlıq imkanlarının məhdudluğunun müəyyən olunması meyarlarına dair Əsasnamə" qəbul edib. Yeni Əsasnaməyə əsasən тibbi-sosial ekspert komissiyaları tərəfindən birinci, ikinci və üçüncü dərəcə əlillik və 18 yaşınadək uşaqlara münasibətdə sağlamlıq imkanlarının məhdudluğu müəyyən olunur. Azərbaycan Respublikasının Əmək və Əhalinin Sosial Müdafiəsi Nazirliyi tərəfindən Tibbi-Sosial Ekspertiza və Reabilitasiya Alt Sistemi (TSERAS) yaradılmışdır. Bu sistem tibbi-sosial ekspertiza xidmətinin bir hissəsinn elektronlaşmasına imkan verib. Bu informasiya bazası aparılmış müayinələrin nəticələrinə dair məlumatların aidiyyəti qurumlar arasında elektron şəkildə mübadiləsinə imkan verir. Eyni zamanda “Elektron hökumət” portalı üzərindən “Tibbi-Sosial Ekspert Komissiyaları tərəfindən keçirilmiş müayinə barədə məlumatın verilməsi” e-xidməti vətəndaşların istifadəsinə verilmişdir. Əlilliyinin və ya sağlamlıq imkanları məhdudluğunun müayinəsi aparılmış bütün şəxslər portala daxil olaraq həmin e-xidməti seçməklə, aparılmış müayinənin nəticəsinə dair məlumatı elektron qaydada əldə edə bilər və bu arayısı digər təşkilata təqdim edə bilər. Bundan əlavə olaraq bu bəndin icrası məqsədi ilə “Əlilliyi olan şəxslərin hüquqları haqqında" yeni Qanun layihəsi, həmçinin "2014-2018-ci illərdə əlilliyi olan şəxslərin hüquqlarının müdafiəsinə dair Milli Fəaliyyət Proqramı"nın layihə sənədi hazırlanmışdır. 



	25.5
	Ünvanlı sosial yardım təyin edilməsi üçün zəruri olan sənədlər dairəsinin azaldılması və sənədlərin təqdim edilməsi prosedurunun sadələşdirilməsi üzrə təkliflərin verilməsi

	Bu bəndin icrası məqsədi ilə 2015-ci il 15 fevral tarixdə Azərbaycan Respublikası Prezidentinin “Ünvanlı dövlət sosial yardımı sisteminin təkmilləşdirilməsi haqqında” Fərmanı imzalanmışdır. Bu Fərmanla Əmək və Əhalinin Sosial Müdafiəsi Nazirliyinin mərkəzləşdirilmiş informasiya sistemində ünvanlı dövlət sosial yardımı üzrə Vahid Elektron Müraciət və Təyinat Alt Sistemi (VEMTAS) yaradılılmışdır. Ailələri təmsil edən vətəndaşlar ünvanlı dövlət sosial yardımının alınması üçün kompüterlər, mobil telefonlar və s., habelə bu məqsədlər üçün xüsusi olaraq poçt şöbələrindəki quraşdırılmış infoköşklər vasitəsilə “Elektron hökumət” və ya nazirliyin “Elektron xidmətlər” portallarındakı “Ünvanlı sosial yardımla bağlı müraciətin edilməsi” e-xidməti vasitəsilə müraciət edə bilərlər. Mövcud mexanizmə uyğun olaraq elektron müraciətlər VEMTAS vasitəsilə qəbul edilir. 15 iş günü müddətində araşdırılır və elektron qaydada cavablandırılır. Həmin ailələrin ünvanlı dövlət sosial yardımı almaq hüquqlarına baxılması üçün lazım gələn arayış və məlumatlar aidiyyəti qurumların informasiya ehtiyatlarından əldə olunur. Azərbaycan Respublikasının Nazirlər Kabinetinin 2016-cı il 5 fevral tarixli 37 nömrəli qərarı ilə “Ünvanlı dövlət sosial yardımın alınması üçün müraciət edilməsi, onun təyin olunması, verilməsi və verilməsindən imtina edilməsi Qaydaları” təsdiq edilmişdir. Bu Qərar ünvanlı dövlət sosial yardımının alınması üçün vətəndaşlar tərəfindən müraciət edilməsi, müraciətlərə baxılması, yardım təyin olunub-olunmaması barədə qərar qəbulu, bununla bağlı müraciət edən şəxsə məlumat verilməsi prosesinin tam elektron qaydada həyata keçirilməsini təmin etmişdir. 



	25.6
	Sosial xidmət müəssisələrinin idarəetmə mexanizminin təkmilləşdirilməsi

	Bu bəndin icrası məqsədi ilə Azərbaycan Respublikasının Əmək və Əhalinin Sosial Müdafiəsi Nazirliyi tərəfindən mütəmadi təkmilləşdirilmə işləri aparılmışdır. Eyni zamanda Əmək və Əhalinin Sosial Müdafiəsi Nazirliyi və Avropa İttifaqı ilə “Sosial xidmət sahəsinin inkişafı” üzrə Tvinninq layihəsi həyata keçirilməkdədir. Layihə çərçivəsində Avstriyanın müvafiq dövlət orqanları ilə birgə əməkdaşlıq şəraitində Azərbaycanın sosial xidmətlər sisteminin dünya praktikasına uyğunlaşdırılması məqsədi ilə müvafiq tədbirlər həyata keçirilmişdir. 



	25.7
	Sosial xidmət sahəsində dövlət sifarişlərinin ixtisaslaşdırılmış müəssisə və təşkilatlara verilməsi mexanizminin yaradılmasına dair təkliflərin verilməsi

	Azərbaycan Respublikası Nazirlər Kabinetinin 2012-ci il 30 dekabr tarixli 330 saylı Qərarı ilə təsdiq edilmiş “Sosial xidmət sahəsində dövlət sifarişlərinin bələdiyyələrə, fiziki və hüquqi şəxslərə, o cümlədən qeyri-hökümət təşkilatlarına verilməsi Qaydası”na əsasən Əmək və Əhalinin Sosial Müdafiəsi Nazirliyi tərəfindən bu sahədə ixtisaslaşmış qeyri-hökumət təşkilatlarına sosial sifarişlər verilmişdir. 



	26. Korrupsiyaya qarşı mübarizə sahəsində beynəlxalq əməkdaşlığın inkişaf etdirilməsi



	26.1
	Korrupsiyaya qarşı mübarizə sahəsində beynəlxalq və regional təşkilatlarla qarşılıqlı fəaliyyət, müxtəlif beynəlxalq proqram və layihələrdə iştirak, habelə bu sahədə ixtisaslaşmış beynəlxalq təşkilatlarla və xarici ölkələrin müvafiq orqanları ilə qarşılıqlı əməkdaşlığın davam etdirilməsi

	Bu bəndin icrası məqsədi ilə Korrupsiyaya qarşı mübarizə üzrə Komissiya və Baş prokuror yanında Korrupsiyaya qarşı Mübarizə Baş İdarəsi tərəfindən beynəlxalq və regional təşkilatlarla qarşılıqlı əməkdaşlığın daha da möhkəmləndirilməsi istiqamətində bir sıra tədbirlər görülmüş, aidiyyəti dövlət orqanlarının əməkdaşları İqtisadi Əməkdaşlıq və İnkişaf Təşkilatı (OECD), Beynəlxalq Prokurorlar Assosiasiyası (IAP), Beynəlxalq Anti-Korrupsiya Qurumları Assosiasiyası (IAACA), Beynəlxalq Anti-Korrupsiya Akademiyası (IACA), Qara Dəniz İqtisadi Əməkdaşlıq Təşkilatı (BSEC), Avropa Şurası, Avropa Birliyi və digər qurumlar tərəfindən təşkil edilmiş regional və beynəlxalq səviyyəli konfrans, seminar və görüşlərdə iştirak etmiş, müzakirələrə qatılaraq qabaqcıl beynəlxalq təcrübəni öyrənməklə yanaşı, ölkəmizdə korrupsiyaya qarşı mübarizə sahəsində həyata keçirilən tədbirlər barədə məlumat vermişlər. Bununla yanaşı, ötən dövr ərzində Türkiyə, Litva, Malayziya, Misir Ərəb Respublikası, Səudiyyə Ərəbistanı, İordaniya Haşimilər Krallığı, Rusiya Federasiyası və bir sıra digər ölkələrin müvafiq orqanları ilə qarşılıqlı əməkdaşlıq həyata keçirilmişdir. 



	26.2
	Birləşmiş Millətlər Təşkilatı, Avropa Şurasının Korrupsiyaya qarşı Dövlətlər Qrupu (GRECO) və İqtisadi Əməkdaşlıq və İnkişaf Təşkilatının (OECD) İstanbul Anti-Korrupsiya Fəaliyyət Planı çərçivəsində Azərbaycan Respublikasına verilmiş tövsiyələrin icrası istiqamətində zəruri tədbirlərin davam etdirilməsi

	Bu bəndin icrası məqsədi ilə Azərbaycan Respublikası İstanbul Anti-Korrupsiya Fəaliyyət Planı çərçivəsində İqtisadi Əməkdaşlıq və İnkişaf Təşkilatı (OECD) ilə əməkdaşlıq davam etdirilmiş, 3-cü Monitorinq mərhələsi uğurla başa çatdırılmış və Azərbaycan Respublikası IV Monitorinq mərhələsinə ilk daxil olan ölkələrədən biri olmuşdur. Eyni zamanda Azərbaycan Respublikası Avropa Şurasının Korrupsiyaya qarşı Dövlətlər Qrupu (GRECO) ilə də səmərəli tərəfdaşlığını davam etdirmiş, cari ilin aprel ayında 4-cü Qiymətləndirmə mərhələsi çərçivəsində verilmiş tövsiyələrin icrası istiqamətində görülmüş tədbirləri əks etdirən müvafiq hesabat hazırlanaraq təşkilata təqdim edilmişdir. Azərbaycan Respublikasının Avropa Şurasının Nazirlər Komitəsinə sədrliyi dövründə Azərbaycan Hökuməti və Avropa Şurası tərəfindən Avropa Şurasının Korrupsiyaya qarşı Mübarizə Aparan Dövlətlər Qrupu (GRECO) və Beynəlxalq Antikorrupsiya Akademiyasının (IACA) iştirakçılığı ilə 2014-cü il 30 iyun-01 iyul tarixlərində Bakıda “Korrupsiyaya qarşı mübarizə: beynəlxalq standartlar və milli təcrübələr” mövzusunda yüksək səviyyəli beynəlxalq konfrans keçirilmişdir. 



	26.3
	Beynəlxalq Anti-Korrupsiya Akademiyası ilə əməkdaşlığın genişləndirilməsi, birgə təhsil və tədris layihələrinin həyata keçirilməsi

	2014-cü il 19-21 noyabr tarixlərdə keçirilmiş Beynəlxalq Antikorrupsiya Akademiyasına (IACA) üzv və iştirakçı ölkələrin Assambeleyasının 3-cü sessiyasında  Azərbaycan Respublikasının Baş prokuroru Zakir Qaralov Akademiyanın 2015-ci il il üçün sədri seçilmişdir. Beynəlxalq Antikorrupsiya Akademiyası ilə əməkdaşlıq uğurla davam etdirilmişdir. 2015-ci il 9-11 dekabr tarixlərində Avstriyanın paytaxtı Vyana şəhərində “Beynəlxalq Antikorrupsiya Akademiyasının beynəlxalq təşkilat qismində təsis edilməsi haqqında” Sazişə tərəfdaş dövlətlərin Assambleyasının IV sessiyası çərçivəsində Milli Məclisin üzvü Vüsal Hüseynov 6 il müddətində Akademiyanın İdarə heyətinin üzvü seçilmişdir. Azərbaycan Respublikasının aidiyyəti dövlət orqanlarının əməkdaşları Akademiya tərəfindən təşkil edilən Yay Akademiyası proqramında iştirak etmiş və bundan əlavə bir sıra nümayəndələri isə Akademiyanın anti-korrupsiya elmləri üzrə magistr proqramında təhsil alırlar. 



	27. Korrupsiyaya qarşı mübarizə sahəsində vətəndaş cəmiyyəti institutları ilə əməkdaşlığın inkişaf etdirilməsi



	27.1
	Fəaliyyət planında nəzərdə tutulan tədbirlərin icrasına vətəndaş cəmiyyəti institutlarının cəlb edilməsi

	Korrupsiyaya qarşı mübarizə sahəsində ixtisaslaşmış dövlət orqanları Fəaliyyət planında nəzərdə tutulan tədbirlərin icrası məqsədi ilə bu sahədə maarifləndirmə və hü​quqi yardım proqramlarını həyata keçirən qeyri-hö​kumət təşkilatları, o cümlədən, Korrupsiyaya Qarşı Mübarizə üzrə QHT-lərin Məlumat və Əməkdaşlıq Şəbəkəsi,  “Şəffaflıq Azərbaycan” təşkilatı ilə yaxından əməkdaşlıq edir. Belə ki, Baş Prokurorluq “Şəffaflıq Azərbaycan” təşkilatı tərəfindən MDB ölkələrində ilk dəfə olaraq Amerika Hü​quqşü​naslar Assosiasiyası Mərkəzi Avropa və Avrasiyada Hü​quq Təşəbbü​sü (ABA-CEELİ) təşkilatının dəstəyi ilə həyata keçirilən ictimai maraqların mü​dafiəsi və hü​quq məsləhət mərkəzi (ALAC) layihəsi üzrə əməkdaşlıq etmiş, Korrupsiyaya qarşı Mü​barizə Baş İdarəsində “Şəffaflıq Azərbaycan” təşkilatından daxil olmuş mü​raciətlərlə bağlı araşdırmalar aparılmış və bəzi faktlarla əlaqədar cinayət işləri başlanmışdır. Eyni zamanda korrupsiyaya qarşı mübarizə sahəsində ixtisaslamış dövlət orqanları vətəndaş cəmiyyəti institutlarının iştirakı ilə yarımillik və illik hesabatlar ilə bağlı mətbuat konfransları keçirirlər. 
Korrupsiyaya Qarşı Mübarizə üzrə Komissiyanın dəstəyi ilə Korrupsiyaya Qarşı Mübarizə üzrə QHT-lərin Məlumat və Əməkdaşlıq Şəbəkəsi tərəfindən ölkədə korrupsiyanın səviyyəsinin qiymətləndirilməsi ilə bağlı ictimai rəy sorğusu keçirilmişdir. Həmçinin hesbat dövründə Korrupsiyaya Qarşı Mübarizə üzrə Komissiyanın “Qanunverciliyin təkmilləşdirilməsi üzrə İşçi Qrup”da vətəndaş cəmiyyətinin nümayəndələri təmsilçiliyi genişləndirilmişdir.


	27.2
	Fəaliyyət planında nəzərdə tutulan tədbirlərin icrası üçün vətəndaş cəmiyyəti institutlarına maliyyə dəstəyi və birgə layihələrin həyata keçirilməsi

	Azərbaycan Respublikasının Baş prokuroru yanında Korrupsiyaya qarşı mübarizə idarəsi və korrupsiya ilə mübarizə aparan QHT-lərin məlumat və əməkdaşlıq şəbəkəsi arasında imzalanmış  Əməkdaşlıq Memorandumu  müxtəlif istiqamətlər üzrə uğurla icra olunmuşdur. Vətəndaşlarda antikorrupsiya  biliklərinin artırılması məqsədilə birgə layihələrin həyata keçirilmiş, o cümlədən birgə əməkdaşlıq şəraitində korrupsiyaya qarşı mübarizəyə dair nəşrlərin və sosial reklam məqsədi daşıyan digər əyani vəsaitlər hazırlanmışdır. Azərbaycan Respublikasının Prezidenti yanında Qeyri-Hökumət Təşkilatlarına Dövlət Dəstəyi Şurası tərəfindən korrupsiyaya qarşı mübarizə istiqaməti prioritet istiqamət müəyyən edilmiş, bir sıra vətəndaş cəmiyyəti institutlarının layihələri dəstəklənmişdir. 


	28. Korrupsiyaya qarşı mübarizə ilə bağlı maarifləndirmə



	28.1
	Fəaliyyət planının icrası üzrə tədbirlərin yerinə yetirilməsi vəziyyətinin hər il üzrə dəyərləndirilməsi və ictimaiyyətə açıqlanması

	Korrupsiyaya qarşı mübarizə üzrə Komissiya tərəfindən Fəaliyyət Planında nəzərdə tutulan tədbirlərin dövlət orqanları tərəfindən icrası mütəmadi olaraq təhlil edilmiş, bununla bağlı müvafiq rəy və təkliflər aidiyyəti dövlət orqanlarına təqdim edilmişdir. Eyni zamanda Fəaliyyət Planının icrası ilə bağlı ictimaiyyətə və kütləvi informasiya vasitələrinə yarımillik və illik konfranslar zamanı məlumat verilmişdir. 


	28.2
	Dövlət orqanları tərəfindən öz fəaliyyətlərində korrupsiyaya qarşı mübarizə ilə əlaqədar televiziya və radio proqramlarında xüsusi verilişlərin və debatların təşkil edilməsi

	Korrupsiyaya qarşı Mübarizə Baş İdarəsinin əməkdaşları Korrupsiya ilə mübarizə aparan QHT-lərin məlumat və əməkdaşlıq şəbəkəsinin nümayəndələri ilə birgə müxtəlif telekanallarda "Korrupsiyaya yox" layihəsi çərçivəsində  təşkil olunmuş verilişlərdə ayrı-ayrı sahələrdə korrupsiyanın vəziyyəti, ona qarşı birgə mübarizə tədbirləri mövzularında  müzakirələrdə iştirak etmişlər. Bu dövrdə "AzTV" və "İctimai" televiziyada Baş idarə tərəfindən həyata keçirilən uğurlu əməliyyat tədbirləri və istintaqı aparılan cinayət işləri barədə ictimaiyyətə mütəmadi məlumatlar verilmişdir.



	28.3
	Dövlət orqanlarına ictimai etimadın artırılması məqsədi ilə onların fəaliyyəti ilə bağlı təbliğat işinin təşkil edilməsi

	Korrupsiyaya qarşı mübarizə sahəsində ixtisaslaşan dövlət orqanlarının əməkdaşları mütəmadi olaraq vətəndaş cəmiyyəti institutları tərəfindən tərəfindən təşkil olunan seminarlarda, dəyirmi masalarda aktiv formada iştirak etmişlər. Eyni zamanda korrupsiya halları ilə üzləşmiş vətəndaşlara ixtisaslaşmış cinayət təqibi orqanı kimi Baş prokuror yanında Korrupsiyaya qarşı mübarizə idarəsinə birbaşa və maneəsiz müraciət etmək imkanı təmin edilmişdir. 2015-ci il ərzində 161 qaynar xətt əlaqə mərkəzi vasitəsi ilə 7266 vətəndaş müraciəti qəbul edilmişdir. Bütün qeyd edilən tədbirlər vətəndaşların korrupsiyaya qarşı mübarizə sahəsində ixtisaslaşmış orqanlara olan etimadının göstəricisidir.


	28.4
	Ali və orta ixtisas məktəblərinin, ixtisasartırma və tədris mərkəzlərinin proqramlarında korrupsiya ilə mübarizə haqqında tədris kurslarının nəzərdə tutulması

	Ali və orta ixtisas təhsili müəssisələrində uyğun ixtisaslar üzrə proqramlara, əlavə təhsil müəssisələrində ixtisasartırma üzrə təlim proqramlarına “Təhsildə şəffaflıq və cavabdehlik” kursu daxil edilmişdir. 2014-2015-ci tədris ilində həmin kurs 57 mindən çox tələbə və müəllimlərə tədris edilmişdir. Eyni zamanda Bakı Dövlət Universiteti tərəfindən Azərbaycan Respublikasının Baş Prokuroru yanında Korrupsiyaya qarşı  Mübarizə Baş İdarəsi ilə birgə əməkdaşlıq şəraitində bakalavr və magistr tələbələri üçün seminarlar təşkil edilmişdir.     


	28.5
	Orta məktəb şagirdləri arasında korrupsiyaya qarşı mübarizə mövzusunda inşa və rəsm müsabiqələrinin, digər intellektual müsabiqələrin təşkili

	Ümumtəhsil məktəblərinin yuxarı sinif şagirdləri arasında “Korrupsiyaya yox deyirik!” mövzusunda müsabiqə keçirilmişdir. “Mənim hüquqlarım” mövzusunda sərbəst inşa müsabiqəsi, “Uşaq Hüquqları Konvensiyasının ən yaxşı bilicisi” mövzusunda müsabiqə keçirilmişdir. Şagirdlər arasında “Sənin hüquq və vəzifələrin” mövzusunda “dəyirmi masa”lar, disput və müzakirələr keçirilmişdir. Ümumtəhsil məktəblərində ictimaiyyətin, aidiyyəti dövlət qurumlarının nümayəndələrinin, müəllimlərin, yuxarı sinif şagirdlərinin, valideynlərin iştirakı ilə “Bu təhlükənin (korrupsiyanın) qarşısını necə almalıyıq?” mövzusunda seminarlar təşkil edilmişdir.     



	28.6
	Korrupsiyaya qarşı mübarizə sahəsində bukletlərin, yaddaş kitabçalarının və digər maarifləndirici materialların nəşri və əhali arasında paylanması

	Korrupsiyaya qarşı mübarizə sahəsində maarifləndirmə tədbirləri çərçivəsində bülleten, buklet, kitablar, metodiki vəsaitlər hazırlanaraq əhali arasında paylanılması təmin edilmişdir. Eyni zamanda “Antikorrupsiya qanunvericiliyi və onun tətbiqi” adlı metodiki vəsaitin hazırlanması və nəşri həyata keçirilmişdir.



Açıq hökumətin təşviqinə dair 2012-2015-ci illəri əhatə edən

Milli Fəaliyyət Planında nəzərdə tutulan tədbirlərin icrasına dair

MƏLUMAT

	1. Informasiya əldə edilməsinin asanlaşdırılması



	1.1
	Dövlət qurumlarında informasiya azadlığı üzrə məsul şəxslərin müəyyən edilməsi, informasiya azadlığı ilə bağlı daxili icraat qaydalarının qəbul edilməsi və bu barədə ictimaiyyətin məlumatlandırılması 

	Bu bəndin tələblərini  dövlət orqanlarının 96 faizi tam icra edib, 4 faizi isə qismən icra edib. Belə ki, bütün mərkəzi icra hakimiyyəti orqanlarında və əksər yerli icra hakimiyyəti orqanlarında məsul şəxslər təyin edilmiş, daxili icraat qaydaları qəbul edilmiş və bu barədə məlumatlar dövlət orqanlarının internet veb-səhifələri vasitəsi ilə ictimaiyyətə təqdim edilmişdir. 



	1.2
	İnformasiya azadlığının təmin edilməsi məqsədi ilə məsul dövlət qulluqçuları üçün ətraflı treninqlərin keçirilməsi 



	Bu bəndin tələblərini  dövlət orqanlarının 90 faizi tam icra edib, 10 faizi isə qismən icra edib. Mərkəzi icra hakimiyyəti orqanları tərəfindən informasiya azadlığını təmin edilməsinə məsul şəxslər üçün ixtisaslaşmış treninqlər keçirilmiş və bu barədə məlumatlar müntəzəm olaraq Komissiyaya təqdim edilmişdir. Azərbaycan Respublikasının İnsan hüquqları üzrə Müvəkkili tərəfindən ixtisaslaşmış təlimlərin keçirilməsi üçün təlim modulunun hazırlanması ilə bağlı müvafiq tədbirlər həyata keçirilmiş və dövlət orqanlarına metodoloji dəstək verilmişdir. 


	1.3
	“İnformasiya əldə etmək haqqında” Azərbaycan Respublikası Qanununun tələblərinin icrasına nəzarətin həyata keçirilməsi məqsədi ilə Azərbaycan Respublikasının İnsan hüquqları üzrə Müvəkkilinin (Ombudsmanın) Aparatının strukturunun təkmilləşdirilməsi, aidiyyəti əməkdaşların ixtisaslaşmış treninqlərə cəlbedilməsi 

	Bu bəndin icrasını təmin etmək məqsədi ilə Azərbaycan Respublikasının İnsan hüquqları üzrə Müvəkkilinin (Ombudsman) aparatının strukturunun təkmilləşdirilməsi ilə bağlı 2014-cü ildə müvafiq hazırlıq işləri aparılmış və təkiflər hazırlanmışdır. Bəndin 2-ci hissəsinə müvafiq olaraq, Ombudsman Aparatının əməkdaşları ixtisaslaşmış treninqlərə cəlb edilmişdir. Bu bənd hissələri və icra müddətləri nəzərə alınaraq tədbir ümumilikdə qismən icra edilmiş hesab edilir.




	2. Dövlət orqanlarının öz fəaliyyəti barədə ictimaiyyətə müntəzəm məlumat verməsi


	2.1
	Dövlət orqanlarının öz fəaliyyəti barədə məlumatları mütəmadi, yenilənmiş əsaslarla internet səhifələrində yerləşdirməsi 

	Bu bəndin icrası dövlət orqanları tərəfindən 92 faiz tam, 6 faiz qismən icra edilmiş, 2 faiz icra edilməmişdir. Dövlət orqanlarının fəaliyyətləri barədə məlumatlar mütəmadi olaraq yenilənmiş əsaslarla internet səhifələrdə yerləşdirilmiş və məlumatların əlçatanlığını təmin edilmişdir. Yerli icra hakimiyyəti orqanları ilə bağlı olaraq internet səhifələrdə məlumatlar natamam yerləşdirilmiş və vətəndaşlar üçün xüsusi əhəmiyyət kəsb edən hesabatlar və digər məlumatlar ətraflı hazırlanmamışdır. 


	2.2
	Dövlət orqanlarının öz fəaliyyəti barədə illik məruzələr tərtib etməsi və internet səhifələrində açıqlaması 

	Bu bəndin icrası dövlət orqanları tərəfindən 97 faiz tam icra edilmiş, 3 faiz isə icra edilməmişdir.  Komissiya qeyd edir ki, dövlət orqanların fəaliyyəti barədə illik məruzələri tərtib edilmiş və onların internet səhifələrdə açıqlanması təmin edilmişdir. Komissiya qeyd edir ki, dövlət orqanları bu cür məlumatları internet səhifələrdə asan əldə edilə bilən formada yerləşdirilməlidir. 


	2.3
	Dövlət orqanlarının öz fəaliyyəti barədə mətbuat konfransları və ictimaiyyətlə birbaşa ünsiyyət formasında tədbirlər keçirməsi 

	Bu bəndin icrası dövlət orqanları tərəfindən 95 faiz tam icra edilmiş, 5 faiz qismən icra edilmişdir. Əksər mərkəzi icra hakimiyyəti orqanları və bir sıra yerli icra hakimiyyəti orqanları tərəfindən regionlarda vətəndaşların qəbulu təşkil edilmiş, onların şikayət və təklifləri qeydə alınmış və müvafiq tədbirlər görülmüşdür. Görüşləri əks etdirən video və foto lentlər kütləvi informasiya vasitələrində və internet səhifələrdə yerləşdirilmişdir. Hesabat dövründə vətəndaşlar üçün təşkil edilən qəbul günlərinin, açıq qapı formatında tədbirlərin sayı artırılmış və bu prosesdə elektron vasitələrin tətbiqi genişləndirilmişdir. 


	2.4
	Dövlət orqanlarının fəaliyyətini tənzimləyən qanunvericilik aktlarının anlaşılan sadə dildə yazılmış versiyasının, bələdçi qaydaların tərtib edilməsi və bu məlumatların vətəndaşlar arasında təşviq edilməsi 

	Bu bəndin icrası dövlət orqanları tərəfindən 95  faiz tam icra edilmiş, 5 faiz isə qismən icra edilmişdir. Dövlət orqanları tərəfindən qanunvericilik aktların sadə dildə yazılmış versiyaları və bələdçi qaydalar internet səhifələrdə və sosial şəbəkələrdə yerləşdirilməsi təmin edilmişdir. Belə ki, Azərbaycan Respublikasının Prezidenti yanında Dövlət Qulluğu Məsələləri üzrə Komissiya tərəfindən qanunvericilik aktları üzrə bukletlər-bələdçi qaydalar hazırlanmış və Komissiyanın internet səhifəsində yerləşdirilmişdir. Eyni zamanda Komissiya tərəfindən “İnformasiyanın açıqlanması korrupsiyaya qarşı alət kimi”, “Dövlət qulluğunda korrupsiyaya qarşı mübarizə: korrupsiya və onun aradan qaldırılması sahəsində tədbirlər” və “Dövlət qulluğunda korrupsiyaya qarşı mübarizə: rüşvət, yoxsa hədiyyə?” mövzularında bukletlər nəşr edilərək müxtəlif tədbirlərdə ictimaiyyətə paylanılması təmin edilmişdir. 


	2.5
	Dövlət proqramlarının əhatə etdiyi sahələr üzrə internet portallarının yaradılması (icra müddəti 2012-2014)

	Bu bəndin icrası dövlət orqanları tərəfindən 82  faiz tam icra edilmiş, 14 faiz qismən icra edilmiş, 4 faiz isə icra edilməmişdir. Cari hesabat ilində, dövlət orqanları tərəfindən dövlət proqramlarının icra vəziyyəti ilə bağlı qurumların internet səhifələrində xüsusi bölmələr və ya internet portallar yaradılmışdır. Komissiya qedy edir ki, bu barədə məlumatlar internet səhifələrində asan əldə olunan formada yerləşdirməli və məlumatları mütəmadi olaraq yeniləməlidir. Tədbirin icrasını qismən təmin edən orqanları bu sahədə texniki tədbirləri yekunlaşdırmış və cari il ərzində dövlət proqramları ilə bağlı portalların fəaliyyət göstərməsi nəzərdə tutulur. 



	2.6
	Dövlət orqanlarının internet səhifələrinin müasir standartlara uyğun olaraq vahid nümunəvi formasının və minimum şərtlərinin müəyyən edilməsi 

	Bu bəndin icrasına müvafiq olaraq Xüsusi Dövlət Mühafizə Xidməti, Rabitə və Yüksək Texnologiyalar Nazirliyinin birgə fəaliyyəti nəticəsində dövlət qurumlarının veb səhifələrinin vahid nümunəvi formasının və mimimum şərtlərinin müəyyən edilməsi barədə Nazirlər Kabineti tərərfindən “Dövlət orqanlarının internet informasiya ehtiyatlarının yaradılmasına və idarə edilməsinə dair Tələblər” təsdiq edilmişdir. Bu bəndin icrası tam hesab edilir. Qeyd olunan sənəd internet ehtiyatlarda yerləşdirilib (www.e-qanun.az) və ictimaiyyət üçün açıqdır.  



	2.7
	Azərbaycan Respublikası Nazirlər Kabinetinin Azərbaycan Respublikasının Milli Məclisi qarşısındakı illik hesabatlarında açıq hökumətin təşviqi və korrupsiyaya qarşı mübarizə sahəsində həyata keçirilmiş tədbirlər haqqında məlumat verməsi 

	AzərbaycanRespublikası Nazirlər Kabinetinin Azərbaycan Respublikasının Milli Məclisi qarşısındakı illik hesabatlarında qeyd edilən istiqamətlər üzrə həyata keçirilmiş tədbirlər barədə məlumatlar daxil edilmişdir.




	3. Normativ hüquqi aktların vahid elektron bazasının fəaliyyətinin təkmilləşdirilməsi



	3.1
	Rəsmi hüquqi istinad mənbəyi olan Azərbaycan Respublikasının Hüquqi Aktların Dövlət Reyestrinin elektron variantının mütəmadi yenilənməsi və elektron bazanın daim işlək vəziyyətdə saxlanılması 

	İctimaiyyət üçün daim açıq olan və mütəmadi yenilərək ödənişsiz əsaslarla fəaliyyət göstərən Hüquqi Aktların Dövlət Reysterinin elektron varinatına hesabat dövründə 1692 sənəd daxil edilmişdir. Eelktron portalal 2015-ci il ərzində  197.961 başçəkmə olmuşdur ki, bu da ötən illə müqayisədə 12% çoxdur. Eyni zamanda istifadəçilərin rahatlığının təmin edilməsi məqsədi ilə Hüquqi Aktların Dövlət Reyesterinin elektron varinatına sənədlərin versiyalanması ilə bağlı proqram təminatı və admin panel bölməsi yenilənmiş və sınq rejimində fəaliyyəti təmin edilmişdir. Elektron reyesterin işlək vəziyyətdə saxlanılmasını təmin etmək məqsədi ilə hesabat illərində saytın texniki və proqram təminatı, o cümlədən qeydiyyat informasiya sistemi təkmilləşdirilmişdir. Bu bəndin icra vəziyyəti tam hesab edilir. 




	4. Dövlət orqanlarının fəaliyyətində ictimaiyyətin iştirakının genişləndirilməsi


	4.1
	Dövlət orqanları tərəfindən ictimai əhəmiyyət kəsb edən qanun layihələrinin hazırlanması prosesinə vətəndaş cəmiyyəti nümayəndələrinin cəlb edilməsi, ictimai dinləmələrin keçirilməsi 

	Bu bəndin icrası dövlət orqanları tərəfindən 60 faiz tam icra edilmiş, 35 faiz qismən icra edilmiş, 5 faiz isə icra edilməmişdir. Əksər mərkəzi icra hakimiyyəti orqanları tərəfindən ictimai əhəmiyyət kəsb edən qanun layihələrinin hazırlanması prosesinə aidiyyəti sahələr üzrə ixtisaslaşmış qeyri hökumət təşkilatların nümayəndələri cəlb edilmiş, onların fikir və rəyləri öyrənilmiş və aparılmış müzakirələrin nəticələri ictimaiyyətə açıqlanmışdır. 


	4.2
	Əhaliyə xidmət göstərən dövlət orqanları tərəfindən vətəndaş cəmiyyəti

institutları ilə əməkdaşlığın təkmilləşdirilməsi üçün müvafiq şuraların və ya əməkdaşlıq şəbəkələrinin yaradılması 

	Bu bəndin icrası dövlət orqanları tərəfindən 67 faiz tam icra edilmişdir, digər aidiyyəti qurumlar bu istiqamətdə fəaliyyəti həyata keçirməyiblər. Komissiya qeyd edir ki, tələb edilən formatda şura və əməkdaşlıq şəbəkələri Gənclər və İdman, Ədliyyə, Əmək və Əhalinin Sosial Müdafiəsi, Ekologiya və Təbii Sərvətlər nazirliklərində, Azərbaycan Respublikasının Prezidenti yanında Vətəndaşlara Xidmət və Sosial İnnovasiylar üzrə Dövlət Agentliyində, Dövlət Sosial Müdafiə Fondunda və digər dövlət qurumlarında fəaliyyətlərini davam etdirirlər. Eyni zamanda yerli icra hakimiyəti orqanları “İctimai iştirakçılıq haqqında” Qanunun tələblərini icra etməli, müvafiq əməkdaşlıq şuraların fəaliyyəti üçün zəruri tədbirlər görməli və bununla bağlı Komissiyaya məlumat göndərməlidirlər.


	4.3
	İctimai maraq kəsb edən qərarların qəbul edilməsi prosesində ictimaiyyətin iştirakını genişləndirmək vasitəsi kimi internet səhifələrindən istifadə edilməsi (vətəndaşların təklif və rəylərinin qəbul edilməsi, müzakirələrin təşkil edilməsi, interaktiv sual-cavab bölmələrinin yaradılması və s.) 

	Bu bəndin icrası dövlət orqanları tərəfindən 90  faiz tam icra edilmiş, 6 faiz qismən icra edilmiş, 4 faiz isə icra edilməmişdir. Belə ki, əksər dövlət orqanlarının internet səhifələrində vətəndaşların təklif və rəylərinin qəbul edilməsi və onların cavablandırılması təmin edilmişdir. 



	4.4
	Dövlət orqanları tərəfindən “Açıq qapı” vətəndaş forumlarının keçirilməsi (icra müddəti: mütəmadi)

	Bu bəndin icrası dövlət orqanları tərəfindən 90  faiz tam icra edilmiş, 6 faiz qismən icra edilmiş, 4 faiz isə icra edilməmişdir. Dövlət orqanları tərəfindən “Açıq qapı” vətəndaş forumları xüsusilə regionlarda həyata keçirilmiş və vətəndaşlar tərəfindən müsbət qarşılanmışdır. Hesabat dövründə dövlət orqanları tərəfindən keçirilmiş “Açıq qapı” vətəndaş forumların sayı artmış və bununla bağlı öncədən vətəndaşlara kütləvi informasiya vasitələri və internet səhifələr vasitəsi ilə məlumatlar verilmişdir. Eyni zamanda dövlət orqanları tərəfindən keçirilmiş “Açıq qapı” vətəndaş forumları barədə məlumatlar kütləvi informasiya vasitələrində dərc edilmişdir. 




	5. Elektron xidmətlərin təkmilləşdirilməsi


	5.1
	Elektron xidmətlər göstərilməsi üzrə qiymətləndirmənin həyata keçirilməsi və ictimaiyyətə açıqlanması (icra müddəti: mütəmadi)

	Azərbaycan Respublikasının Prezidenti yanında Vətəndaşlara Xidmət və Sosial İnnovasiyalar Agentliyi tərəfindən hesabat ili ərzində elektron xidmətlərin təşkilinin və göstərilməsinin qiymətləndirilməsi tədbirləri çərçivəsində 39 dövlət orqanı tərəfindən həyata keçirilən 438 elektron xidmət qiymətləndirilmiş və bununla bağlı məlumat ictimaiyyət açıqlanması təmin edilmişdir. Hesabatda qeyd edilir ki, hər bir xidmət “Elektronlaşma və əlaqəlilik səviyyəsi”, “İnformasiya açıqlığı və əldə olunma (giriş) səviyyəsi” və “İstifadə rahatlığı səviyyəsi” meyarları üzrə təhlil edilmişdir. Elektron xidmətlərin təşkilinin həyata keçirilməsi ilə bağlı mövcud vəziyyətə dair hər bir dövlət orqanı üzrə rəy hazırlanmış, müvafiq çatışmazlıqlar qeyd olunmuş və hər bir orqana çatışmazlıqların aradan qaldırılması və xidmətlərin daha keyfiyyətli təşkili ilə bağlı təkliflər verilmişdir. Hesabat dövründə elektron xidmətlərin təşkili və göstərilməsinin qiymətləndirilməsi və qiymətləndirmənin nəticələrinə dair İşçi Qrupunun Arayışının hazırlanması üzrə xüsusi proqram təminatı hazırlanmışdır. Elektron xidmətin həyata keçirilməsinin inzibati prosedurunun müəyyənləşdirilməsi ilə bağlı dövlət orqanlarından daxil olmuş 21 inzibati reqlamentə Agentlik tərəfindən baxılmış və rəy verilmişdir. Eyni zamanda Agentlik hesabat dövrü ərzində 5 mərkəzi icra orqanının 12 adda yeni elektron xidmətləri layihələrinə müvafiq rəylər vermişdir. 


	5.2
	Dövlət orqanlarının öz səlahiyyətlərinə uyğun olaraq həyata keçirdikləri elektron xidmətlər barədə ildə bir dəfədən az olmayaraq ictimai təqdimatlar keçirməsi (icra müddəti 2013-2015)

	Bu bəndin icrası dövlət orqanları tərəfindən 88 faiz tam icra edilmiş, 5 faiz qismən icra edilmiş, 7 faiz isə icra edilməmişdir. Əksər mərkəzi icra hakimiyyəti orqanları həyata keçirdikləri elektron xidmətlər barədə mütəmadi olaraq ictimaiyyəti məlumatlandırmış, bu məqsədlə təqdimatlar və maarifləndirmə tədbirləri həyata keçirmişdir. Komissiya qeyd edir ki, yerli icra hakimiyyəti orqanları tərəfindən bu bəndin icrasına diqqət artırılmalı, müvafiq tədbirlər həyata keçirilməlidir. 


	5.3
	Dövlət orqanları arasında elektron informasiya dövriyyəsinin təmin edilməsi məqsədi ilə vahid sistemin yaradılması 

	2012-2013-ci illərdə Elektron Hökumət Dövlət İnformasiya Sistemi yaradılmış və 44 dövlət orqanı və paylarının (səhmlərinin) nəzarət zərfi dövlətə məxsus olan hüquqi şəxslərin bu sistemə qoşulması təmin etmişdir. Elektron portalda olan e-xidmətlərin sayı ümumilikdə 432-yə çatdırılmışdır. 2012-2015-ci illər ərzində Elektron Hökunət portalına ümumilikdə 9 milyondan çox daxilolma qeydə alınmış və portala müraciət edən şəxslərin sayı isə 2,6 milyondan çox olmuşdur. 

Eyni zamanda Azərbaycan Respublikası Prezidentinin 2014-cü il 11 sentyabr tarixli Fərmanı ilə dövlət xidmətlərinin elektron reyesteri yaradılmışdır. Bu reyester dövlət xidmətləri haqqında məlumatların vahid mənbədə toplanması və sistemləşdirilməsi, xidmətlərin göstərilməsində təkrarlığın aradan qaldırılması və yeni növ xidmətlərin yaradılması yolu ilə bu sahədə idarəetmənin çevikliyinin təmin edilməsi, xidmətlər üzrə təhlil və proqnozlaşdırma imkanlarının artırılması məqsədi ilə yaradılmışdır. Hazırda dxr.az elektron portalında 115 dövlət orqanının 568 xidməti barədə məlumat yerləşdirilmişdir. 


	5.4
	Rüsumların, vergilərin, inzibati cərimələrin, kommunal xərclərin və digər inzibati ödənişlərin elektron qaydada ödənilməsinin təkmilləşdirilməsi 

	Bu bəndin icrasına müvafiq olaraq Mərkəzi Bank tərəfindən büdcə ödənişlərinin bank və ya ödəniş kartları vasitəsilə həyata keçirilməsinin təmin edilməsi məqsədilə Hökumət Ödəniş Portalı yaradılmış və hal-hazırda 58-dən artıq qurum bu ödəniş portalına qoşulmuşdur. Qeyd edilir ki, ödənişlər "Azərpoçt" MMC-nin və 42 bankın yaradılmış infrastruktura inteqrasiya olunmuş 1500-ə yaxın ödəniş məntəqəsində nağd formada və ya portalın internet resursunda (www.gpp.az) istifadə etməklə ödəniş kartları vasitəsilə nağdsız qaydada həyata keçirilə bilər. 

Həmçinin hesabat ilində Azərbaycan Respublikasının Prezidenti yanında Vətəndaşlara Xidmət və Sosial İnnovasiyalar üzrə Dövlət Agentliyi tərəfindən çox funksiyalı ASAN ödəniş sistemi vətəndaşlara yeni tərtibatda təqdim edilmiş və istifadəçilərin rahatlığı təmin edilmişdir. İstifadəçilər qısa zaman kəsiyində saytda barələrində tərtib edilmiş ödəniş tələbləri (cərimə, borc, rüsum və s.) ilə tanış ola bilər və onları dərhal ödəyə bilərlər. Bundan əlavə olaraq elektron portalın imkanları genişləndirilmişdir. Vətəndaşlar istənilən gün üçün çıxarışı əldə edə bilərlər, çıxarışın həqiqliyini yoxlamaq üçün üzərində olan Bar kod və ya QR kodu oxuyucu ilə oxudub yoxlaya bilərlər və çıxarış istənilən dövlət orqanına təqdim edilə bilərlər. Eyni zamanda vətəndaşın tətbiq edilmiş ödəniş tələbindən razı olmadığı təqdirdə bununla bağlı internet səhifə üzərindən bir başa şikayət etmə imkanı yaxın zamanda təmin ediləcəkdir. 


	5.5
	Regionlarda əhalinin elektron xidmətlərdən istifadə imkanlarının artırılması üzrə tədbirlərin həyata keçirilməsi 

	Bu bəndin icrası ilə əlaqədar Rabitə və Yüksək Texnologiyalar Nazirliyinin (RYTN) “Azərpoçt”  müəssisəsi tərəfindən əhalinin elektron xidmətlərdən istifadəsi asanlaşdırmaq məqsədilə regionlarda və xüsusilə ucqar kəndlərdə internet və informasiya köşkləri quraşdırılmış, geniş zolaqlı internetə çıxış təmin edilmişdir. Eyni zamanda Azərbaycan Respublikasının Prezidenti yanında Vətəndaşlara Xidmət və Sosial İnnovasiyalar üzrə Dövlət Agentliyi tərəfindən Sabirabad, Sumqayıt, Bərdə və Gəncə “ASAN xidmət” mərkəzlərində “özünəxidmət kiosklar”ın fəaliyyəti təmin edilmiş və elektron məlumat kioskları yaradılmışdır. Həmçinin “ASAN xidmət” mərkəzlərində vətəndaşlar tərəfindən kommunal xərclər və digər inzibati ödənişlərin həyata keçirilməsi üçün “ASAN Pay” və digər ödəniş kioskların fəaliyyəti təmin edilmişdir. 



	6. Maliyyə nəzarətini həyata keçirən orqanların fəaliyyətində şəffaflığın artırılması


	6.1
	Dövlət maliyyə nəzarətini həyata keçirən orqanların səlahiyyətlərinin dəqiqləşdirilməsi və maliyyə nəzarəti üzrə daha təkmil hüquqi baza təmin etmək üçün maliyyə nəzarəti haqqında qanun layihəsinin hazırlanması 

	Azərbaycan Respublikası Prezidentinin 2016-cı il 3 fevral tarixli Fərmanı ilə Azərbaycan Respublikasının Maliyyə Bazarlarına Nəzarət Palatası publik hüquqi şəxsi yaradılmışdır. Maliyyə Bazarlarına Nəzarət Palatasının yaradılmasında əsas məqsəd ölkədə qiymətli kağızlar bazarının, investisiya fondu, bank və sığorta fəaliyyəti sahələrinin, habelə ödəniş sistemlərinin fəaliyyətinin çevikliyinin və şəffaflığının təmin olunması, həmçinin bu sahələrdə tənzimləmə və nəzarət sisteminin təkmilləşdirilməsidir. Palatanın fəaliyyət istiqamətlərinə maliyyə bazarlarında vahid siyasətin formalaşdırılmasında iştirak və bu siyasətin həyata keçirilməsinin təmin edilməsi, makroprudensial nəzarətin həyata keçirilməsi, maliyyə bazarlarının tənzimlənməsi ilə bağlı normativ xarakterli aktların qəbul edilməsi və müvafiq hüquqi aktların layihələrinin hazırlanmasında iştirak, maliyyə bazarlarında fəaliyyətlərin lisenziyalaşdırılması, icazələrin verilməsi və ləğv edilməsi, maliyyə bazarlarında vahid informasiya sisteminin tətbiqinin təmin edilməsi və digər istiqamətlər daxildir. 



	6.2
	Maliyyə nəzarəti orqanlarının hesabatlılığının artırılması və həmin orqanlar tərəfindən maliyyə nəzarətinin nəticələri barədə təhlillərin və statistik məlumatların ictimaiyyətə təqdim edilməsi 

	Azərbaycan Respublikası Maliyyə Nazirliyin Dövlət Maliyyə Nəzarəti Xidməti, Vergilər Nazirliyi, Hesablama Palatası və digər aidiyyəti dövlət orqanları fəaliyyəti barədə məlumatları mütəmadi olaraq ictimaiyyətə təqdim olunmasını rəsmi internet səhifələr vasitəsi ilə təmin etmişlər. 


	6.3
	Maliyyə nəzarətində informasiya texnologiyalarının tətbiqi və elektron nəzarət (“e-nəzarət”) sisteminin yaradılması 

	Bu bəndinin icrası məqsədi ilə Azərbaycan Respublikası Maliyyə Nazirliyində xəzinədarlıq sisteminin təkmilləşdirilməsi istiqamətində SAP proqramı bazasında “Xəzinədarlığın İdarəedilməsinin İnformasiya Sistemini”nin (XİİS) tətbiqi təmin edilmiş, 2014-cü ildə milli və xarici valyutada birbaşa xərclərin bu sistem vasitəsilə icra edilməsinə başlanılmışdır. Həmçinin xəzinə xidmətlərinin keyfiyyətinin artırılması, şəffaflığın artırılması və bu istiqamətdə nəzarətin gücləndirilməsi məqsədilə Dövlət Xəzinədarlığı Agentliyi və büdcə təşkilatları arasında yaradılmış proqram təminatı XİİS-də fəaliyyəti təmin edilmişdir. 


	6.4
	Maliyyə nəzarəti orqanlarının qarşılıqlı fəaliyyətinin təmin edilməsi, onlar arasında vahid elektron informasiya bazasının yaradılması, informasiya mübadiləsinin təşkili 

	Bu bəndin icrasına 2013-cü ildə başlanılmış və hal-hazırda bu istiqamətdə tədbirlər mütəmadi olaraq davam etdirilir. Bəndin icrası zamanı Maliyyə Nazirliyinin Kollegiyası tərəfindən 14 fevral 2013-cü il tarixdə “Azərbaycan Respublikası Maliyyə Nazirliyinin Dövlət Maliyyə Nəzarəti Xidməti (DMNX) tərəfindən nəzarət tədbirlərinin planlaşdırılması, aparılması və nəticələrin rəsmiləşdirilməsi Qaydaları” təsdiq edilmiş və hal-hazırda digər dövlət maliyyə nəzarəti orqanları ilə məlumat mübadiləsinin aparılması Xidmətin fəaliyyətində tətbiq olunmaqdadır. Həmçinin Azərbaycan Respublikasının Maliyyə Nazirliyi ilə Hesablama Palatası arasında müvafiq informasiya mübadiləsinin aparılması təmin edilir. Eyni zamanda Xidmətdə nəzarət obyektləri haqqında minimum məlumatlar və onlarda həyata keçirilmiş sonuncu nəzarət tədbirlərinin tarixini göstərən vahid elektron məlumat bazası mövcuddur və bu sahədə fəaliyyət davam etdirilir.

 

	6.5
	Dövlət müəssisələrinin Maliyyə Hesabatlarının Beynəlxalq Standartlarına və ya Milli Mühasibat Uçotu Standartlarına uyğun olaraq tərtib edilmiş maliyyə hesabatlarının auditor rəyi ilə birlikdə dərc edilməsinə nəzarət mexanizmlərinin təkmilləşdirilməsi 

	Bu bəndin icrası ilə əlaqədar ilə Maliyyə Nazirliyi tərəfindən səlahiyyətləri daxilində “Mühasibat uçotu haqqında” Qanunun 12-ci və 16-cı maddələrinə, Nazirlər Kabinetinin 2012-ci il 6 sentyabr tarixli Qərarı ilə təsdiq edilmiş “Kommersiya təşkilatlarının illik maliyyə hesabatlarının və birləşdirilmiş maliyyə hesabatlarının təqdim edilməsi, hesabat dövrləri və dərc edilməsi Qaydları”na müvafiq olaraq, dövlət müəssislərinin illik maliyyə hesabatlarının auditor rəyi ilə birlikdə dərc edilməsinə nəzarət təmin edilir. Eyni zamanda  dövlət orqanlarının Maliyyə Hesabatlarının Beynəlxalq Standartlarına və ya Milli Mühasibat Uçotu Standartlarına uyğun olaraq tərtib edilmiş maliyyə hesabatlarının auditor rəyi ilə birlikdə dərc edilməsi ilə bağlı Auditorlar Palatasının təkliflərinə baxılmış və bununla bağlı Maliyyə Nazirliyi tərəfindən münasibət bildirilmişdir. 


	6.6
	Yerli büdcənin tərtibinə və icrasına, o cümlədən sərf edilən vəsaitin təsdiq edilmiş büdcə göstəricilərinə uyğunluğuna, habelə bələdiyyələrin maliyyə hesabatlarının vaxtında təsdiq olunmasına nəzarət mexanizmlərinə və proseduralarına dair təkliflər hazırlanması 

	Bu bəndin icrası ilə əlaqədar olaraq “Mühasibat uçotu haqqında” Azərbaycan Respublikasının Qanununa müvafiq dəyişiklər edilmiş və bələdiyyə orqanları tərəfindən yerli büdcənin icrası, maliyyə hesabatlarının təqdim edilməsi, hesabat dövrləri və dərc edilməsi ilə bağlı müddəalar qeyd olunan dəyişiklərdə öz əksini tapmışdır. Eyni zamanda Maliyyə Nazirliyi tərəfindən bələdiyyələrin gəlirləri və xərcləri barədə məlumatları həmçinin yerli büdcələrin icrasına dair rüblük və illik hesabatların elektron formada nazirliyə təqdim olunmasına şərait yaradılmışdır. 



	6.7
	Dövlət büdcəsinin icrası barədə hesabat və müvafiq qanun layihələrinin Azərbaycan Respublikasının Milli Məclisinə təqdim edilənədək dərc edilməsi 

	Bu bəndin icrası ilə bağlı qeyd edilməlidir ki, “Büdcə sistemi haqqında” Azərbaycan Respublikasının Qanununa müvafiq olaraq 2015-ci il üzrə dövlət büdcəsinin icrası barədə hesabat Maliyyə Nazirliyinin rəsmi internet səhifəsində yerləşdirilmişdir.  Həmçinin 2016-cı il dövlət və icmal büdcələrinin layihələri və növbəti üç il üçün icmal büdcənin göstəriciləri Azərbaycan Respublikasının Milli Məclisinə təqdim edilməmişdən əvvəl təqdimat şəklində hazırlanaraq Maliyyə Nazirliyinin rəsmi internet saytında və sosial şəbəkələrdəki səhifələrində yerləşdirilmişdir. 



	7. Vergi nəzarəti və yoxlamaları prosesində şəffaflığın artırılması


	7.1
	Vergi ödəyicilərinin zəruri məlumatla təmin edilməsi və vergi ödəyiciləri ilə təbliğat işinin təkmilləşdirilməsi 

	Bu bəndin icrası ilə bağlı Vergilər Nazirliyinin rəsmi internet səhifəsində yerləşən “Sual-cavab” bölməsinə daxil olmuş vətəndaşlarının müraciətlərinin cavablandırılması təmin edilmişdir. “Sual-cavab” bölməsində yerləşdirilən suallara cavabların istifadəçilər tərəfindən qiymətləndirilməsi mexanizmi yaradılmışdır. Həmçinin nağdsız ödənişlərin stimullaşdırılması və POS-terminallardan istifadənin genişləndirilməsi məqsədilə “Sürətli keçid nağdsız ödəyin!” layihəsi həyata keçirilmişdir. 195 Çağrı Mərkəzi tərəfindən vətəndaşların ümumilikdə 200 mindən çox müraciəti cavablandırılmışdır. Bundan əlavə olaraq, aviabiletlərin üzərində, şəhərlərin müxtəlif yerlərində o cümlədən iri ticarət mərkəzlərində əmək müqavilələrinin bağlanmasının zəruriliyi mövzusunda təbliğat materialları yerləşdirilmişdir.  


	7.2
	Vergi orqanlarının fəaliyyətinin Beynəlxalq Valyuta Fondunun Vergi şəffaflığı üzrə yaxşı praktika haqqında kodeksinə uyğunlaşdırılması sahəsində tədbirlər görülməsi 

	Bu bəndin icrası ilə əlaqədar vergi orqanlarının fəaliyyətinin Beynəlxalq Valyuta Fondun “Vergi şəffaflığı üzrə yaxşı praktika haqqında kodeksi”nə uyğunlaşdırılması sahəsində tədbirlər davam etdirilmiş və bununla əlaqədar müvafiq təkliflər Azərbaycan Respublikasının Nazirlər Kabinetinə təqdim edilmişdir. Eyni zamanda Beynəlxalq Valyuta Fondu tərəfindən bu kodeksə əlavə və dəyişikliklər edilməsi ilə əlaqədar layihənin hazırlanması barədə ictimaiyyətə açıqlanma verilmişdir. Layihə ilə bağlı verilən rəy və təkliflərə əsasən sənədin yekun variantı hazırlanmış və təsdiq üçün Beynəlxalq Valyuta Fondunun İcraiyyə Şurasına təqdim edilmişdir. Layihə təsdiq edildikdən sonra onun dərc edilməsi nəzərdə tutulur.


	7.3
	Vergilərin və digər icbari ödənişlərin elektron qaydada ödənilməsinin  təkmilləşdirilməsi üçün müvafiq tədbirlər görülməsi 

	Bu bəndin icrası ilə əlaqədar vergilərin və digər icbari ödənişlərin elektron qaydada ödənilməsinin təkmilləşdirilməsi davam etdirilmişdir. Vergilər nazirliyi tərəfindən əksər ödənişlərin elektron qaydada ödənilməsi təmin edilmişdir. Həmçinin vergi ödəyicilərinin ƏDV depozit hesabı vasitəsilə ƏDV faizləri üzrə borcunun yarandığı təqdirdə bu məbləğin sub-uçot hesabından avtomatik büdcəyə silinməsi ilə bağlı vergi ödəyiciləri üçün İnternet Vergi idarəsində müvafiq imkan yaradılmış və 2013-cü ildən istifadəyə verilmişdir. Eyni zamanda Vergilər Nazirliyi tərəfindən vətəndaş cəmiyyətinə, biznes strukturlarına göstərilən elektron xidmətlərin müxtəlifliyinin və həcminin artırılması sahəsində bir sıra zəruri tədbirlər həyata keçirilmiş, Nazirlik ilə Mərkəzi Bankın birgə həyata keçirdikləri tədbirlər nəticəsində vergi və rüsumların elektron ödəniş sistemi yaradılmışdır. 



	8. Mineral ehtiyatların hasilatı ilə məşğul olan sənaye sahələrində şəffaflığın artırılması


	8.1
	Mineral Ehtiyatların Hasilatı ilə Məşğul olan Sənaye Sahələrində Şəffaflıq Təşəbbüsünün Azərbaycanda davamlı tətbiqi və inkişafı üçün Azərbaycan Respublikası hökumətinin ölkədə mineral ehtiyatların hasilatı ilə məşğul olan yerli və xarici şirkətlər, habelə vətəndaş cəmiyyəti institutları ilə əməkdaşlığının davam etdirilməsi 

	2015-ci ildə Azərbaycan Respublikası hökuməti hasilat sənayesi şirkətləri və vətəndaş cəmiyyəti ilə qarşılıqlı əməkdaşlığı davam etdirmişdir. Qeyd olunan hər üç tərəfin təmsil olunduğu MHŞT üzrə Çoxtərəfli qrupun 2015-ci il ərzində 7 iclası keçirilmişdir. 2015-ci ilin aprel ayında MSŞA Koalisiyası tərəfindən Dünya Bankının və ARDNF-nin dəstəyi ilə Şirvan, Neftçala və Gədəbəy şəhərlərində “Regionlarda dəyirmi masalar” adlı silsilə tədbirlər keçirilmişdir. Sözügedən tədbirlər vətəndaş cəmiyyətinin, yerli icra orqanlarının nümayəndələrinin və sadə vətəndaşların MHŞT ilə bağlı geniş şəkildə məlumatlandırılması və maarifləndirilməsi məqsədilə keçirilmişdir.
30 iyul 2015-ci il tarixində ARDNF-də  mədən sənayesində fəaliyyət göstərən, MHŞT Memorandumunun tərəfdaşı olan yerli və xarici şirkət nümayəndələri üçün MHŞT üzrə hesabat formalarının doldurulması üzrə peşakarlığın və MHŞT hesabatlılığın keyfiyyətinin artırılması ilə bağlı təlim keçirilmişdir. MSŞA üzrə QHT Koalisiyasının üzvləri də təlimdə iştirak etmişdilər. 23 sentyabr 2015-ci il tarixində ARDNF-də ÇQ üzvləri və MHŞT Beynəlxalq Katibliyinin nümayəndəsi Diveke Roqanın iştirakı ilə “Qiymətləndirmə - islahedici tədbirlər və tamhüquqlu üzvlük üçün fəaliyyət planı” adlı seminar keçirilmişdir. Seminarın əsas məqsədi Azərbaycanın yenidən MHŞT-nin tamhüquqlu üzvü olması üçün görüləcək işlərə və fəaliyyət planına dair geniş müzakirə və fikir mübadiləsinin aparılması olmuşdur.

12 noyabr 2015-ci il tarixində Azərbaycanda yeni fəaliyyət göstərən “SGC Upstream” şirkəti MHŞT-nin Azərbaycanda tətbiqinə dair Qarşılıqlı Anlaşma Memorandumuna qoşulması barədə aktı imzalamışdır. "Qoşulma Aktı"nı imzalamaqla Memoranduma qoşulmuş digər şirkətlər kimi “SGC Upstream” şirkəti tərəfindən MHŞT üzrə on doqquzuncu hesabatda 2014-cü il üzrə  Azərbaycan Respublikası hökumətinə ödənişləri barədə məlumat verilmişdir. Beləliklə, MHŞT-nin Azərbaycanda tətbiqinə dair Qarşılıqlı Anlaşma Memorandumunu imzalamış şirkətlərin sayı 39-a çatmışdır.

23 noyabr 2015-ci il tarixində MSŞA üzrə QHT Koalisiyası tərəfindən Azərbaycan Respublikasının Prezidenti yanında Qeyri-Hökumət Təşkilatlarına Dövlət Dəstəyi Şurasının maliyyə dəstəyi ilə 2013-cü il üzrə MHŞT Hesabatına dair MSŞA QHT Koalisiyasının Rəyinin təqdimatı ilə bağlı dəyirmə masa keçirilmişdir. Sözügedən tədbir dövlət qurumlarının, beynəlxalq təşkilatların, səfirliklərin, vətəndaş cəmiyyəti institutlarının təmsilçiləri və kütləvi informasiya vasitələri (KİV) nümayəndələri üçün keçirilmişdir. 



	8.2
	Azərbaycan Respublikası hökumətinin mədən sənayesində əldə etdiyi məcmu daxilolmalar barədə hesabatların ictimaiyyətə mütəmadi açıqlanmasının davam etdirilməsi 

	16 iyul 2015-ci il tarixində MHŞT Standartının tələblərinə uyğun “2013-cü il üzrə MHŞT hesabatı” ÇQ tərəfindən təsdiqlənmişdir. Hesabat MHŞT Azərbaycanın, Dövlət Neft Fondunun rəsmi internet səhifələri, həmçinin rəsmi dövlət qəzeti vasitəsilə ictimaiyyətə açıqlanmışdır. Hesabatın İcmal versiyasının hazırlanması işləri 2015-ci ilin sonunda yekunlaşdırılaraq ictimailəşdirilmişdir.


	8.3
	Mineral Ehtiyatların Hasilatı ilə Məşğul olan Sənaye Sahələrində Şəffaflıq Təşəbbüsünün Azərbaycanda tətbiqi üzrə illik hesabatların açıqlanması 

	30 iyun 2015-ci il tarixində MHŞT-nin Azərbaycanda tətbiqi üzrə 2014-cü ili əhatə edən Fəaliyyət hesabatı açıqlanmışdır. Hesabat www.eiti.az internet səhifəsində ictimaiyyətə açıqlanmışdır. Hesabat 2014-cü ildə ölkədə MHŞT üzrə görülən işlərlə yanaşı, Təşəbbüsün tətbiqi üzrə ölkənin MHŞT tələblərinə əsasən qiymətləndirməsini və MHŞT üzrə İş planının icrası ilə bağlı məlumatları ehtiva edir. 


	9. Açıq hökumətin təşviqi üçün görülən tədbirlərlə bağlı maarifləndirmənin və əməkdaşlığın həyata keçirilməsi


	9.1
	Fəaliyyət Planının icrası üzrə tədbirlərin yerinə yetirilməsi vəziyyətinin hər il üzrə dəyərləndirilməsi və ictimaiyyətə açıqlanması 

	Azərbaycan Respublikası Prezidentinin 2012-ci il 5 sentyabr tarixli Sərəncamına əsasən  dövlət qurumları Fəaliyyət planında nəzərdə tutulan tədbirlərin icrası barədə Azərbaycan Respublikasının Nazirlər Kabinetinə və Komissiyaya illik hesabatlarını təqdim edirlər. Komissiya tərəfindən Fəaliyyət Planının 2015-ci il üzrə icra vəziyyəti barədə məlumatların ictimaiyyətə açıqlanması təmin edilmişdir. 


	9.2
	Açıq hökumət təşəbbüsü üzrə maarifləndirici materialların nəşri və əhali arasında paylanması 

	Bu bəndin icrası dövlət orqanları tərəfindən 85 faiz tam icra edilmiş, 11 faiz qismən icra edilmiş, 4 faiz isə icra edilməmişdir. Komissiya qeyd edir ki, dövlət orqanları tərəfindən maarifləndirici materialların təşviqatını müasir informasiya texnologiyalarının imkanından istifadə edərək sosial şəbəkə və internet səhifələrdə dərc edilməsini təmin etməlidirlər. 


	9.3
	“Açıq Hökumət Tərəfdaşlığı” çərçivəsində öhdəliklərin icrası istiqamətində zəruri tədbirlərin davam etdirilməsi 

	Bu bəndin icrası dövlət orqanları tərəfindən 95  faiz tam icra edilmişdir. Belə ki dövlət orqanları tərəfindən qəbul edilmiş illik fəaliyyət planları və həyata keçirilmiş tədbirlər barədə hesabatların internet səhifələr vasitəsi ilə ictimaiyyətə açıqlanması təmin edilmişdir. Komissiya qeyd edir ki, dövlət orqanları Açıq Hökumət prinsiplərini fəaliyyətlərində rəhbər tutmalı və fəaliyyətləri barədə məlumatları mütəmadi ictimaiyyətə açıqlamalıdırlar. Eyni zamanda bu sahədə davamlılığın təmin edilməsi məqsədi ilə Azərbyacan Respublikası Prezidentinin 2016-cı il 27 aprel tarixli Sərəncamı ilə “Açıq hökumətin təşviqi üzrə 2016-2018-ci illərə dair Milli Fəaliyyət Planı” qəbul edilmişdir. 


	9.4
	Fəaliyyət Planında nəzərdə tutulan tədbirlərin icrası üçün vətəndaş cəmiyyəti institutlarına maliyyə dəstəyi (icra müddəti 2012-2015)

	Bu bəndin icrası məqsədi ilə Gənclər və İdman Nazirliyi, Azərbaycan Respublikasının Prezidenti yanında Gənclər Fondu, Mədəniyyət və Turizm, İqtisadiyyat, Əmək və Əhalinin Sosial Müdaifəsi, Rabitə və Yüksək Texnologiyalara Nazirlikləri, Korrupsiyaya Qarşı Mübarizə üzrə Komissiya, Azərbaycan Respublikasının  Prezidenti yanında Qeyri-Hökumət Təşkilatlarına dəstək Şurası  və bir sıra digər dövlət orqanları vətəndaş cəmiyyəti institutlarına maliyyə dəstəyi ayırmışdır. Eyni zamanda Azərbaycan Respublikası Prezidentinin 2015-ci il 21 oktyabr tarixli Fərmanı ilə Azərbaycan Respublikasının dövlət büdcəsindən maliyyələşdirilən, fəaliyyət sahələrinə uyğun olaraq Azərbaycan Respublikasının hüquqi və fiziki şəxslərinə qrant verə bilən qurumların siyahısı təsdiqlənmişdir. Bu qurumların siyahısına Azərbaycan Respublikasının Gənclər və İdman, Mədəniyyət və Turizm, Ekologiya və Təbii Sərvətlər, Rabitə və Yüksək Texnologiyalar,Təhsil, Səhiyyə, Maliyyə nazirlikləri o cümlədən  Azərbaycan Respublikasının  Prezidenti yanında Qeyri-Hökumət Təşkilatlarına dəstək Şurası və Korrupsiyaya qarşı mübarizə üzrə Komissiya daxildir. 



